
	                                        Хроника 


● 1 декабрьдә ТР Мәдәният министрлыгында РФ Президенты каршындагы Геральдика советы белән ТР Президенты каршындагы Геральдика советының берләштерелгән тантаналы утырышы узды. Анда ТР Дәүләт Советы Рәисе Фәрит Мөхәммәтшин катнашты. 
Утырыш Россия Федерацияседә Россия тарихы елына һәм республикада Тарихи-мәдәни мирас елына, шулай ук Геральдика конторасы ачылуга 90 ел, Россиядә Геральдика хезмәтенә 20 ел, ТР Президенты каршындагы Геральдика советына 10 ел, Татарстан Республикасы Дәүләт гербына 20 ел тулуга багышланган. 
Чарада катнашучыларны сәламләп, Фәрит Мөхәммәтшин геральдик символикада тарихи үсеш, милли-мәдәни, халык һәм дәүләт традицияләре чагылуын билгеләп үтте. 
Чарага РФ Президенты Геральдика советы рәисе урынбасары Александр Цветков килде. “Дәүләт хакимияте органнарының төп кызыксыну өлкәсе геральдика түгел, билгеле. Ил һәм республика тормышы өчен җитдирәк, киңрәк күләмле һәм мөһимрәк бурычлар бар. Шулай да без геральдиканың, гомумән, җәмгыятьтә була торган процессларның индикаторы булуына ышанабыз”, - дип уртаклашты ул фикерләре белән. 
Александр Цветков шулай ук Россиядә өч кенә төбәктә геральдика эшләренең база мәсьәләләре хәл ителгән булуын билгеләп үтте. Болар –  Татарстан Республикасы, Рязань һәм Тверь өлкәләре. 
Дәрәҗәле кунак, ТР Дәүләт Советы Рәисе белән бергә, “Казан 2013” Башкарма дирекциясе” генераль директорының беренче урынбасары Азат Кадыйровка Универсиада флагын, Универсиада авылы-студентлар шәһәрчеге мэры Фәрит Габделганиевка Универсиада флагын, Зөя дәүләт тарих-архитектура һәм сәнгать музее директорына Яшел Үзән муниципаль районы Зөя авыл җирлеге гербы һәм флагын, Бөгелмә муниципаль районының Карабаш шәһәр тибындагы бистә башлыгы Антон Михайловка әлеге бистә гербы һәм флагын, РФ Дәүләт геральдика регистрына һәм ТР Геральдика реестрына кертү турында таныклыклар тапшырды.
● 3 декабрьдә Татарстан Республикасы Дәүләт Советы Рәисе, Европа советы Җирле һәм төбәк хакимиятләре конгрессының Актуаль мәсьәләләр буенча комитеты рәисе Фәрит Мөхәммәтшин Страсбургта Конгресс бюросы утырышында катнашты.
Бу Ф.Мөхәммәтшинның Актуаль мәсьәләләр буенча комитет рәисе буларак Конгресс бюросы утырышында беренче тапкыр катнашуы булды. Ул комитет җитәкчесе итеп агымдагы елның октябрендә сайланды. 
Утырышта Бюро әгъзалары Конгрессның XXIII сессиясе карарларын үтәү мәсьәләләрен карады, Европа төбәкләрендә 2013 елда төбәк һәм муниципаль дәрәҗәдә узачак сайлаулар графигы буенча фикерләште.
Утырышта катнашучылар Фәрит Мөхәммәтшинның Страсбургта Татарстан Республикасы көне кысаларында Европа сараенда XXVII Бөтендөнья җәйге студент уеннарын тәкъдим итү турындагы фикерен бертавыштан хуплады. Бу чара киләсе март аена планлаштырылган. 
● 3 декабрьдә ТР Дәүләт Советы бинасында танылган дәүләт һәм җәмәгать-сәясәт эшлеклесе Шамил Әсгать улы Мостаев белән хушлашу булды.
Хушлашуда ТР Дәүләт Киңәшчесе Минтимер Шәймиев, ТР Премьер-министры Илдар Халиков, ТР Президенты Аппараты җитәкчесе Юрий Камалтынов, Дәүләт Советы Рәисе урынбасарлары Александр Гусев һәм Римма Ратникова, ТР Дәүләт Советы Секретаре Лилия Маврина, парламент Президиумы вәкилләре һәм республика парламенты депутатлары, министрлыклар һәм ведомстволар хезмәткәрләре, мәрхүмнең туганнары һәм якыннары, җәмәгатьчелек вәкилләре катнашты.
Александр Гусев хушлашуда ТР Президенты Рөстәм Миңнехановның һәм ТР Дәүләт Советы Рәисе Фәрит Мөхәммәтшинның катнаша алмавын, аларның җаваплы эш сәфәрләрендә булуын хәбәр итте.
Беренче булып сүз ТР Дәүләт Киңәшчесе Минтимер Шәймиевкә бирелде. Ул Шамил Мостаевка карата игътибарлы булулары һәм кайгыртучанлыклары, аның тормышының соңгы елларын бизәгән өчен балаларына һәм оныкларына рәхмәтен белдерде. 
ТР Дәүләт Советы Рәисе урынбасары Римма Ратникова сүзләренчә, Шамил Мостаевның Югары Советта эшләү дәвере иң авыр чорларның берсенә туры килгән. Вице-спикер сүзләренчә, Шамил Мостаев парламентның тугры ветераны булган, Дәүләт Советының бер генә утырышын да калдырмаган. Сәламәтлеге начарлану аркасында, соңгы парламент сессияләрендә генә була алмаган. Римма Ратникова Дәүләт Советы Рәисе, Президиум һәм парламент депутатлары исеменнән Шамил Мостаевның туганнарына һәм якыннарына, хезмәттәшләренә кайгы уртаклашу сүзләрен җиткерде.
ТР финанс министры урынбасары Марат Фәйзрахманов республиканың финанс хезмәткәрләре коллективы исеменнән мәрхүмнең туганнары һәм якыннарының кайгысын уртаклашты. Ул Шамил Мостаевның ТАССР Финанс министрлыгын 15 ел җитәкләү дәверендә республиканың бер төркем финанс эшчеләрен тәрбияләвен ассызыклап үтте. 
ТР Һөнәр берлекләре федерациясе рәисе, Дәүләт Советы Президиумы әгъзасы Татьяна Водопьянова билгеләвенчә, республика һөнәр берлекләре оешмасы өчен Шамил Мостаев якын кешегә әйләнгән булган.
● 4 декабрьдә ТР Президенты Рөстәм Миңнеханов РФ Федераль Җыены Дәүләт Думасы, ТР Дәүләт Советы депутатлары - “РФ коммунистлар партиясе” сәяси партиясе фракцияләре вәкилләре белән очрашты. 
Сәяси партия вәкилләрен сәламләп, Рөстәм Миңнеханов коммунистларның билгеле бер катлам халык ихтыяҗларын кайгыртуын, лаеклы рәвештә үз сайлаучыларының ышанычын яулавын билгеләп үтте. 
Коммунистлар очрашу өчен Рөстәм Миңнехановка рәхмәт белдерде, ТР Президентының һәрвакыт аралашуга, конструктив сөйләшүгә әзер булуын билгеләп үтте. Шулай ук РФ коммунистлар партиясе вәкилләре Казанда В.И.Ульянов-Ленин йорт-музеен реконструкцияләүгә акча бүлеп биргән өчен Рөстәм Миңнехановка рәхмәт сүзләрен әйтте. 
ТР Президенты белән очрашуда коммунистлар торак-коммуналь хуҗалыгы өлкәсендә хезмәтләр өчен түләү, яшьләргә белем бирү һәм яшь буынны эшкә урнаштыру, яшь гаиләләр һәм яшь белгечләрнең торак мәсьәләсен чишү мөмкинлеге кебек актуаль сорауларны күтәрде. 
Гражданлык активлыгын күрсәтү мөмкинлеге буларак, гражданнарның җыеннарда катнашу һәм үз фикерләрен җиткерү ирегенә кагылышлы проблемалар турында фикер алышу булды. 
Фракцияләр вәкилләре хәбәр итүенчә, алар алга таба да федераль дәрәҗәдә төбәкләрнең хокукларын, шулай ук төбәкләрне финанслауны арттыруны яклаячак. Шулай ук төбәкләрдә һәм илдә милләтара һәм конфессияара мәсьәләләр турында сөйләшенде. 
ТР Дәүләт Советы депутатлары гражданнарны авария хәлендәге тораклардан күчерү, агачларны кисү һәм үзе теләгәнчә төзелеш алып бару, җирне файдалану өлкәсендә тәртип урнаштыру, файдаланылмый торган җирләрне авыл хуҗалыгы ихтыяҗлары өчен тапшыру кебек темаларны күтәреп чыкты. 
Очрашуда “РФ коммунистлар партиясе” сәяси партиясе фракцияләре ягыннан Альберт Бикмуллин, Виктор Пешков, Хафиз Миргалимов, Рафаил Нуретдинов, Валентин Кострин һ.б. катнашты.
● 6 декабрьдә Әлмәттә узган семинар-киңәшмәдә кече хуҗалыкларны үстерү һәм авылда хезмәт активлыгын күтәрү буенча башкарылган эшләргә нәтиҗә ясалды. Шуның белән ТР Дәүләт Советы Рәисе Фәрит Мөхәммәтшин һәм ТР Премьер-министры урынбасары – ТР Авыл хуҗалыгы һәм азык-төлек министры Марат Әхмәтов катнашындагы зона очрашуларына нокта куелды.
Семинарда катнашучылар пленар өлешкә кадәр Габдрахман авылында авыл хуҗалыгы ярминкәсендә булды. Биредә нефтьчеләр һәм җирле район җитештерү кооперативы ярдәме белән авыл хуҗалыгы продукциясен сатучылар өчен уңай шартлар тудырылган. 
Киңәшмә башланганчы, Фәрит Мөхәммәтшин журналистлар белән сөйләшү вакытында Бөтендөнья сәүдә оешмасы шартларында җирле авыл хуҗалыгы җитештерүчеләренең дәүләтнең җитди ярдәменә мохтаҗлыгын билгеләп үтте. 
Зона семинар-киңәшмәсендә республиканың көньяк-көнчыгыш һәм Кама аръягы зонасыннан 15 район башлыгы катнашты. 
Фәрит Мөхәммәтшин, чараны ачып җибәреп, республиканың нефть зонасында җирле хакимият белән нефтьчеләр арасында яхшы мөнәсәбәтләр урнашканлыгын билгеләп үтте. 
Аның сүзләренә караганда, республика җитәкчелеге һәм шәхсән Татарстан Президенты 4 ел элек кече хуҗалыкларны үстерү һәм авылда хезмәт эшчәнлеген активлаштыру буенча башланган эшләрне уңай бәяли.

 Муниципалитет башлыгы Мәҗит Салихов Әлмәт районында шәхси ярдәмче хуҗалыклар үсеше хакында сөйләде. 
Фикер алышуга куелган тема буенча ТР вице-премьеры – ТР Авыл хуҗалыгы һәм азык-төлек министры Марат Әхмәтов чыгыш ясады. Аерым алганда, ул авыл хуҗалыгындагы җитештерүнең икътисадый һәм финанс кыенлыклары аркасында чыгымлы булуын белдерде. 
Киңәшмәдә Фәрит Мөхәммәтшин авыл җирлекләре территорияләрендә салым җыю мәсьәләсен дә күтәрде. Ул салым органнары вәкилләренә муниципаль идарәләргә ярдәм итүен сорап мөрәҗәгать итте. Зал Фәрит Мөхәммәтшин тәкъдимен хуплады. Үз чиратында Федераль салым хезмәтенең ТР буенча идарәсе җитәкчесе урынбасары Леонид Якунин бу юнәлештә актив эш алып барылачагына ышандырды. 
Кичә азагында Фәрит Мөхәммәтшин белән Марат Әхмәтов республиканың 12 районының иң яхшы авыл җирлеге, иң яхшы шәхси ярдәмче хуҗалык, гаилә фермасы һәм кооперативны ачыклау конкурсында җиңүчеләрне бүләкләде. Аларның һәрберсенә 50 мең сум күләмендә акчалата премия тапшырылды. ТР Дәүләт Советы Рәисе республика җитәкчелеге исеменнән авыл җирлекләренең иң актив һәм уңышлы эшләүче башлыкларына тагын бер тапкыр рәхмәт белдерде.

● 7 декабрьдә КПРФның ТР Дәүләт Советындагы фракциясе журналистлар өчен матбугат очрашуы уздырды. Анда фракция җитәкчесе Хафиз Миргалимов  ТР Президенты Рөстәм Миңнеханов белән очрашу турында сөйләде.

Коммунистлар фракциясе вәкилләре ТР Президенты Рөстәм Миңнеханов белән очрашуда Казандагы хәрби госпиталь язмышы хакында да сүз кузгаткан иде. РФнең элеккеге Оборона министры Анатолий Сердюков боерыгы белән ябылган дәваханәнең язмышы моңа кадәр дә ике тапкыр кыл өстендә калган иде инде. Тик ул чакта бу мәсьәлә уңай хәл ителмәгән. 
● 7 декабрьдә Саратовта Идел буе федераль округы субъектларының закон чыгару хакимияте органнары ассоциациясенең XXXIII утырышы узды. Утырышта Татарстан Республикасы Дәүләт Советы Рәисе Фәрит Мөхәммәтшин катнашты. 
Утырышта Саратов өлкәсе губернаторы Валерий Радаев сәламләү сүзе белән мөрәҗәгать итте. Ул Ассоциация эшчәнлегенә югары бәя бирде һәм аның әгъзаларына нәтиҗәле эшчәнлек теләде. Төбәк башлыгы ТР Дәүләт Советы Рәисе Фәрит Мөхәммәтшинны җылы сәламләде һәм Татарстанның республика өчен генә түгел, ә гомумән ил өчен актуаль проблемаларны хәл итүдә инновацион алымнар эшләүдә уңай ролен билгеләп үтте. 
Ассоциация утырышында төбәк парламентлары җитәкчеләре округ субъектларында халыкны эшкә урнаштыру һәм мәшгульлек мәсьәләләре каралды. Фәрит Мөхәммәтшин коллегалары алдында ясаган чыгышында Татарстан парламентарийларының “Россия Федерациясендә мәгариф турындагы” Федераль законга үзгәрешләр кертү хакында” закон инициативасы турында сөйләде. 
Төбәк парламентлары җитәкчеләре әлеге проблеманың кискенлеге белән килеште һәм субъектлар икътисадының төрле тармакларын квалификацияле белгечләр белән тәэмин итү буенча закон механизмнарын эшләү өлкәсендә Татарстан тәҗрибәсе белән кызыксынды. 

Чарада Россия Федерациясе Президентының Идел буе федераль округындагы Тулы вәкаләтле вәкиле урынбасары Галина Изотова, Россия Федерациясе Федераль Җыены югары һәм түбән палатасы вәкилләре, Саратов өлкәсе Думасы депутатлары катнашты.

● 8 декабрьдә ТР Дәүләт Советы Рәисе Фәрит Мөхәммәтшин рәислегендә барган Бөтендөнья татар конгрессының V корылтае пленар утырышында конгресс Башкарма комитетының ике корылтай арасындагы эшчәнлеге уңай дип бәяләнде, аннары БТКның җитәкче органнары сайланды. 
Башкарма комитетка әгъзалар итеп, делегатлар тәкъдимнәре нигезендә, 77 кеше кертелде – аларның һәркайсы шәхсән игълан ителде.
“Конгрессның V корылтаенда төпле һәм конструктив чыгышлар ясалды, милләт өчен кызыклы мәсьәләләр күтәрелде, җитди идеяләр яңгырады. Зур эшләребезне барладык, киләсе бишьеллыкта алда торган бурычларны билгеләдек”, - дип искәртте Татарстан парламенты башлыгы, Татарстан Халыклары ассамблеясы советы җитәкчесе Ф.Мөхәммәтшин. 
Татарстан һәм татар халкы файдасына хезмәт итүдә аерылып торганнарга пленар утырышта ТР Дәүләт Советы Рәисе Рәхмәт хатлары, ТР Мәдәният министрлыгы күкрәк билгеләре, Бөтендөнья татар конгрессы медальләре тапшырылды. 
Соңыннан Ф.Мөхәммәтшин, шушы корылтай эшендә катнашучы делегатларга һәм шәрәфле кунакларга олы рәхмәт белдереп, сәламәтлек, алга таба да уңышлы эшчәнлек теләде. 
Яңа Башкарма комитет, оештыру эшләре буенча беренче утырышын үткәреп, рәис сайлады. Нәтиҗәдә алдагы 5 елда да Бөтендөнья татар конгрессы Башкарма комитетына Ринат Закиров рәислек итәчәге билгеле булды. Аның беренче урынбасары булып янә Ренат Вәлиуллин сайланды, калган урынбасарлар бюро утырышларында сайлап куела. Башкарма комитет президиумына - 28, бюросына 13 кеше сайланды. 
Бөтендөнья татар конгрессының V корылтае пленар утырышында  корылтай резолюциясе кабул ителде.
●  11 декабрьдә Татарстан Республикасы Дәүләт Советында “Кеше һәм гражданинның конституцион хокуклары һәм вазыйфалары” бәйгесендә җиңүчеләрне бүләкләү тантанасы узды.
Чараны ТР Дәүләт Советы Рәисе Фәрит Мөхәммәтшин ачты. Ул парламент дәресләре уздыру турында: “Безнең инициативаны ТР Мәгариф һәм фән министрлыгы, шәһәр һәм республика районнары укытучылары хуплавына шатбыз. Иң мөһиме - бу дәресләрнең өлкән сыйныфларда гына түгел, ә түбән сыйныфларда да узуы шаккаттырды”, - дип белдерде.
Республика конкурсында муниципаль берәмлекләрдән 1-11 сыйныфларда белем алучы 34 мең укучы катнашты. Шулай итеп, республика парламенты бинасында Татарстанның төрле районнарыннан балалар җыелды. Аларның күбесе ярышларда беренче тапкыр гына катнашмый, чөнки “Парламент дәресләре” 2009 елдан бирле даими үткәрелә. Балалар өчен Татарстанның закон чыгару йорты буенча экскурсия үткәрелде, алар утырышлар залында, музейда һәм китапханәдә булды. 

ТР Дәүләт Советы Рәисе Фәрит Мөхәммәтшин, ТР Дәүләт Советы Рәисе урынбасары Римма Ратникова, ТР Мәгариф һәм фән министрының беренче урынбасары Данил Мостафин, ТР Конституция суды рәисе Виктор Демидов җиңүчеләргә һәм лауреатларга - дипломнар, Рәхмәт хатлары, энциклопедияләр һәм Татарстан Конституциясе китапларын тапшырды. Моннан тыш, алар “Парламент дәресләре” үткәрү буенча методик белешмәләр әзерләгән укытучыларны да бүләкләделәр.
● 12 декабрьдә ТР Дәүләт Советы Рәисе урынбасары Римма Ратникова Теләче муниципаль районында социаль объектлар ачуда катнашты. 
Вице-спикер район үзәгендә Магистральная урамында ТР Президенты карамагындагы Дәүләт торак фонды ярдәме белән Бөек Ватан сугышы ветераннары, фронтовикларның тол хатыннары өчен салынган ике катлы йорт ачылышында өлкән буын вәкилләрен республика җитәкчелеге исеменнән сәламләде.  
Аннан соң кунаклар яңа ремонтланган Үзәк район хастаханәсен карады. Хәзерге вакытта ТР Сәламәтлек саклау министрлыгы барлык район хастаханәләренең кабул итү бүлекләрен бердәм стандарт буенча җиһазландыру, аларны кирәкле кадрлар белән тәэмин итү һәм тәүлек буена халыкка амбулатор ярдәм күрсәтү бурычын куя. Бу юнәлештә Теләчедә эш яхшы оештырылган. Хастаханәдә 4 ашыгыч ярдәм машинасы кизү тора. Район үзәгеннән иң ерак (40 километр) урнашкан торак пунктка ашыгыч ярдәм машинасы 20 минутта барып җитә ала.  
Район үзәгендә булган вакытта Римма Ратникова шулай ук ТР Президентының “Бәләкәч” программасы буенча төзелгән “Шатлык” балалар бакчасын, “Бердәм Россия” партия проекты кысаларында торгызылган физкультура-сәламәтләндерү комплексын карады.  
Римма Ратникова журналистлар белән сөйләшү вакытында Теләчедә социаль яктан әһәмиятле мәсьәләләрнең актив хәл ителүен билгеләп үтте. Сентябрь аеннан башлап биредә 6 яңа объект – мәктәп, авыл Мәдәният сарае һәм башкалар кулланышка тапшырылган. 

Тантаналы чарада Теләче муниципаль районы башлыгы Илдус Зарипов, ТР Хезмәт, мәшгульлек һәм социаль яклау министры Айрат Шәфигуллин, ТР Сәламәтлек саклау министры урынбасары Ринат Җәләлетдинов катнашты. 
● Агымдагы елның гыйнварыннан ноябрьгә кадәр ТР Дәүләт Советының Законлылык һәм хокук тәртибе комитеты тарафыннан 18 ТР законы проекты һәм ТР Дәүләт Советының 13 карары каралган. Комитет 4 закон проекты эшләгән һәм 13 карарны Дәүләт Советына керткән. Бу хакта 13 декабрьдә узган матбугат очрашуында комитет рәисе Шакир Яһудин белдерде.
Ул билгеләп үткәнчә, комитет тарафыннан “Татарстан Республикасы административ хокук бозулар кодексына үзгәрешләр кертү хакында”, “Татарстан Республикасында гражданнарга бушлай юридик ярдәм күрсәтү турында”, “Төнлә гражданнарның тынычлыгын һәм тынлыкны саклау турында” законнар эшләнгән. 24 декабрьдә өченче укылышта “Гражданнарның җыелышлар, митинглар, демонстрацияләр, йөрешләр һәм пикетлар үткәрүгә хокукларын тормышка ашыру шартларын тәэмин итү турында” закон проектын карау тәмамланачак.
Комитет өчен ТР Дәүләт Советының закон проекты эшенең якынча планын формалаштыру тагын бер мөһим юнәлеш булып тора. Бу юнәлештә комитет зур эш башкара. Аерым алганда, һәр тәкъдим җентекләп өйрәнелә, субъектлар фикере карала. Шулай ук ел дәвамында план үтәлеше күзәтелә, үз вакытында үзгәрешләр кертелә. 2013 елга республика парламенты каравына кертелгән 40 закон проектыннан торган якынча план төзелгән. 
 Комитет ТР Иҗтимагый палатасын формалаштыру мәсьәләсе белән мәшгуль – комитет 33 кандидатны караган. ТР Дәүләт Советына аларның егермесен раслау тәкъдим ителгән.
●  13 декабрьдә ТР Дәүләт Советында “Кече һәм урта эшмәкәрлек өлкәсендә дәүләт-шәхси партнерлык” дигән темага “түгәрәк өстәл” утырышы узды. Әлеге чараны парламентның Икътисад, инвестицияләр һәм эшкуарлык комитеты рәисе Марат Галиев алып барды. Фикер алышуда республика парламенты депутатлары, ТРның башкарма хакимият органнары, ТР Сәүдә-сәнәгать палатасы вәкилләре, эшкуарлар катнашты. 
“Түгәрәк өстәл”не ачып җибәреп, Марат Галиев кече һәм урта эшкуарлыкка ярдәм күрсәтү мәсьәләләренә дәүләтнең унбиш еллап игътибар бирүен билгеләп үтте. Шул ук вакытта, еллар узу белән, әлеге проблема көнүзәк булып калган.       

Көн тәртибенә чыгарылган мәсьәлә буенча ТР Икътисад министры урынбасары – Эшкуарлыкка ярдәм итү департаменты башлыгы Рөстәм Сибгатуллин чыгыш ясады. Ул хәзерге вакытта Татарстанның кече һәм урта эшкуарлык объектлары саны (163 меңнән артык) буенча РФ төбәкләре арасында беренче унлыкка керүен билгеләп үтте. 
Дискуссия вакытында үз фикерләре белән ТР Инвестицион үсеш агентлыгының дәүләт-шәхси партнерлык үсеше бүлеге башлыгы Сергей Головин, ТР Сәүдә-сәнәгать палатасы идарәсе рәисе урынбасары Владимир Жуйков, Татарстанның Логистика ассоциациясе президенты Леонид Штейнберг, Дәүләт Советының Икътисад, инвестицияләр һәм эшкуарлык комитеты әгъзасы Альберт Бикмуллин уртаклашты. 
Танылган Казан эшкуары Мария Горшунова утырышта бизнесның күзәтчелек органнары тарафыннан салына торган зур штрафлардан зыян күрүен, күзәтчелек органнарының, штраф салганчы, ТР Административ хокук бозулар турында кодекста каралган үзгәрешләр нигезендә билгеле бер вакыт эчендә кимчелекләрне бетерү турында кисәтү белән чикләнә алулары хакындагы фикерен белдерде. Бу чара эшкуарларга чыннан да эш сыйфатын яхшыртырга һәм бизнес алып барганда коррупцион факторны киметергә мөмкинлек бирәчәк. Комитет рәисе Марат Галиев әлеге фикерне өйрәнү һәм эштә куллану зарурлыгын күтәреп чыкты. 
● 13 декабрьдә ТР Дәүләт Советының Социаль сәясәт комитеты “Күп балалы  һәм инвалид балалары булган гаиләләрне социаль яклау” дигән темага “түгәрәк өстәл” утырышы уздырды. Фикер алышуда РФ Дәүләт Думасына Татарстаннан сайланган депутат Александр Сидякин, ТР Дәүләт Советы Секретаре Лилия Маврина, парламент депутатлары, профиль министрлыклары һәм иҗтимагый оешмалар вәкилләре катнашты. Чараны комитет рәисе Светлана Захарова алып барды.  
Дискуссия башында Александр Сидякин илдәге демографик вәзгыятькә тукталып үтте. 
“Түгәрәк өстәл” утырышының төп өлешендә күп балалы һәм инвалид балалары булган гаиләләр белән эшләүче иҗтимагый оешмалар вәкилләре чыгыш ясады. Аерым алганда, инвалид балаларның ата-аналарының “Забота” берләшмәсе рәисе Надежда Титова билгеләп үткәнчә, хәзерге вакытта законнарда беренче төркемгә кергән инвалид балаларны балалар бакчаларына һәм мәктәпләргә урнаштыру механизмы каралмаган. 
“Татарстан Республикасының күп балалы гаиләләре” иҗтимагый оешмасы рәисе Артем Кузнецов республикада күп балалы гаиләләрнең тормыш дәрәҗәсенә кагылышлы саннар белән таныштырды. 
Күп балалы гаиләләр белән эшләүче иҗтимагый оешмалар лидерлары бертавыштан гаилә кыйммәтләрен массакүләм мәдәниятта пропагандалау зарурлыгын билгеләп үтте. 
Утырышта шулай ук күп балалы аналар һәм аталарның статусын законнар белән ныгыту, мәктәп формасы сатып алу өчен ел саен компенсацияләр бирү, күп балалы гаилә балаларының бер балалар бакчасына йөрү хокукын кертү инициативалары белән чыкты. Шулай ук санаторий юлламаларына зур ташламалар ясау, биш һәм аннан да күбрәк баласы булган гаиләләрне биш елга бер тапкыр мини-вэн тибындагы автомобильләр белән тәэмин итү кебек тәкъдимнәр дә яңгырады. 
ТР хезмәт, мәшгульлек һәм социаль яклау министры урынбасары Наталья Бутаева күп балалы  һәм инвалид балалары булган гаиләләргә каралган субсидияләр һәм ташламалар белән таныштырды. 
● 13 декабрьдә РФ Президенты Владимир Путин Кремльдә төбәк парламентлары җитәкчеләре белән өстенлекле багланышлар буенча фикер алышты һәм киләчәктә бергәләп эшләү юнәлешләрен билгеләде. Очрашуда Татарстан Республикасы Дәүләт Советы Рәисе Фәрит Мөхәммәтшин катнашты.
Дәүләт башлыгы, төбәк парламентлары җитәкчеләре белән очрашуны вакытлы дип бәяләп, аңа ихтыяҗ барлыгын белдерде. Төбәк закон чыгаручыларыннан гражданнарның, барыннан да элек, торак, мәгариф һәм сәламәтлек саклау өлкәсендә хезмәт күрсәтү кебек көндәлек проблемаларның хәл ителүен көтә, дип билгеләп үтте Президент.

Татарстан Республикасы Дәүләт Советы Рәисе Фәрит Мөхәммәтшин Мәскәүдән телефон аша Россия Президентының Федераль Җыенга Юлламасында һәм дәүләт башлыгының Закон чыгаручылар советы белән очрашуында катнашу нәтиҗәләрен шәрехләде.
“Мин, Россия Федерациясе субъектлары закон чыгаручыларының гомуми фикерен белдереп, Россия Президенты Владимир Владимирович Путинга һәм Федерация Советы Рәисе Валентина Матвиенкога, Президент Юлламасында беренче тапкыр РФ субъектлары закон чыгару органнарының барлык җитәкчеләре катнашу мөмкинлеге тудырылган өчен рәхмәт белдерәм, - дип билгеләп үтте Фәрит Мөхәммәтшин. – Президент Юлламасы белдерелгәннең икенче көнендә үк дәүләт башлыгы белән РФ субъектларының закон чыгару органнары җитәкчеләре очрашуы узу, анда Юлламада белдерелгән мәсьәләләр турында җентекләп сөйләшү, аларны гамәлгә ашыруда субъектлар закон чыгару органнарының роле һәм урыны турында фикер алышу әһәмиятле. Без очрашудан уңай хисләр алдык һәм үз алдыбызга проблемаларны хәл итүгә максат куйдык. Мондый очрашулар, Президент белдергәнчә, традициягә әйләнер һәм Россия Федерациясе үсешенең актуаль мәсьәләләре буенча ешрак фикер алышачакбыз дип ышанам”.
●  17 декабрьдә ТР Дәүләт Советы Президиумы утырышы узды. Анда Татарстан Республикасы Дәүләт Советының узып баручы елдагы соңгы утырышы 24 декабрьдә булачагы хәбәр ителде. 
Дәүләт Советы Рәисе, Казанда әле яңа гына булып үткән Бөтендөнья татар конгрессы турында сөйләгәндә, Конгресска үзе алдына куелган бурычларны тормышка ашыруның яңа юлларын эзләргә, Федераль татар милли-мәдәни мөхтәрияте белән тыгызрак хезмәттәшлек итү турында җитди уйланырга кирәклеген искәртте. 

Парламентның 36 нчы утырышы көн тәртибенә 31 мәсьәлә кертергә тәкъдим ителде. Татарстан Республикасының унсигез закон проектын, шул исәптән өченче укылышта – дүрт закон проектын, икенче укылышта – сигез, беренче укылышта – биш закон проектын карап тикшерү күздә тотыла. Аерым алганда, утырышта “Татарстан Республикасы Президентын кире чакыртып алу тәртибе турында”, “Административ хокук бозулар турында Татарстан Республикасы Кодексының 2.2 статьясына үзгәрешләр кертү хакында” закон проектлары (өченче укылышта) карап тикшереләчәк.

Утырыш тәмамланганнан соң, Дәүләт Советы Президиумы әгъзалары Казанның IT-паркында булды. Биредә алар “ГЛОНАСС+112” ашыгыч хезмәтләрнең бердәм системасы эше белән танышты. 
● 17 декабрьдә ТР Дәүләт Советы Президиумы әгъзалары, парламент башлыгы Фәрит Мөхәммәтшин җитәкчелегендә, ашыгыч һәм оператив хезмәтләрнең «ГЛОНАСС+112» бердәм системасы белән танышу максатыннан, IT-паркта булды.
Әлеге система эшчәнлеге белән ТР Премьер-министры урынбасары – ТР Мәгълүматлаштыру һәм элемтә министры Роман Шәйхетдинов таныштырды. 

Очрашу вакытында Роман Шәйхетдинов “Халык контроле” проекты кысаларында алып барыла торган эштә активрак катнашырга чакырды. Аның сүзләренчә, депутатлар үзләре сайланган сайлау округларында һәм территорияләрдә килеп чыккан проблемаларны хәл итүдә активрак катнаша алыр иде.

Фәрит Мөхәммәтшин, очрашуга йомгак ясап, ашыгыч һәм оператив хезмәтләрнең «ГЛОНАСС+112» бердәм системасын югары бәяләде. Очрашуда шулай ук ТР Гражданнар оборонасы эшләре һәм гадәттән тыш хәлләр министры - Россия Гадәттән тыш хәлләр министрлыгының ТРдагы Баш идарәсе башлыгы Рафис Хәбибуллин катнашты.
● 21 декабрьдә Казанда РФ Президентының Идел буе федераль округындагы Тулы вәкаләтле вәкиле Михаил Бабич округ Советы утырышында ТР Дәүләт Советы Фәрит Мөхәммәтшинга IV дәрәҗә “Ватан алдындагы хезмәтләре өчен” орденын тапшырды.

Фәрит Мөхәммәтшинны әлеге орден белән бүләкләү турында Указ РФ Президенты Владимир Путин тарафыннан имзаланган. Бу бүләк Россия дәүләтчелеген ныгытуга зур өлеш керткән өчен бирелә. 

●  21 декабрьдә Яшел Үзән муниципаль районы Советының 25 нче утырышында район башлыгы Сергей Батинның вәкаләтләре вакытыннан алда туктатылды. Бу аның ТР башкарма хакимияте вәкиле итеп РФ ФҖ Федерация Советы әгъзасы вазыйфасына сайлануы белән бәйле. Бу утырышта ТР Дәүләт Советы Рәисе Фәрит Мөхәммәтшин катнашты.
Киңәшмә вакытында депутатлар районның 2012 елдагы социаль-икътисадый үсеш нәтиҗәләрен, салым сәясәтенең төп юнәлешләрен һәм муниципаль берәмлекнең социаль-икътисадый үсеш фаразын карады, 2013 елга һәм алдагы ике елга район бюджетын кабул итте.

Аннан соң Яшел Үзән муниципаль районы башкарма комитеты җитәкчесен билгеләү турында мәсьәлә каралды. Ачык тавыш бирү юлы белән бу вазыйфага Александр Тыгин сайланды. Ул Яшел Үзән районын алга таба үстерү перспективалары белән уртаклашты. 

Сергей Батинның РФ ФҖ Федерация Советына китүе сәбәпле, депутатлар аның Яшел Үзән муниципаль районы башлыгы вазыйфаларын вакытыннан алда туктату турында карар кабул итте. 

Фәрит Мөхәммәтшин үз чыгышында яшелүзәнлеләргә Сергей Батин кебек әзерлекле кадрны тәрбияләгәннәре өчен рәхмәт белдерде. Аның ТР Президенты Указы белән РФ ФҖ Федерация Советына әгъза итеп җибәрелүен хәбәр итте. 
Фәрит Мөхәммәтшин билгеләп үткәнчә, Сергей Батин катнашында биредә бик күп эш башкарылган. Шул ук вакытта муниципаль берәмлекнең кайбер күрсәткечләр, шул исәптән кече һәм урта бизнесны үстерү, буенча артта калуы күзәтелә. “Бу районның булачак җитәкчелегенә киңәш буларак әйтелә. Киләсе елда кулланучылар мөмкинлекләре үсеше сезгә товар әйләнеше буенча яхшырак эшли башларга ярдәм итәр”, - диде спикер.
ТР Дәүләт Советы Рәисе муниципаль берәмлек башкарма комитеты җитәкчесе Александр Тыгинның Яшел Үзәнне яхшы белүен, монда эшләгәнлеген, аның әзерлекле кеше икәнлеген билгеләп үтте. 
Сессия тәмамланганда спикер Сергей Батинга, җирле үзидарә органнарында уңышлы эшчәнлек һәм республиканың социаль-икътисадый һәм мәдәни үсешенә өлеш керткән өчен, ТР Президентының Рәхмәт хатын тапшырды. 
● 22 декабрьдә Кәрим Тинчурин исемендәге татар дәүләт драма һәм комедия театры сәхнәсендә “Йосыф-Зөләйха” спектакленең премьерасы булды. Вакыйгада ТР Дәүләт Советы Рәисе Фәрит Мөхәммәтшин, Дәүләт Советы Рәисе урынбасары Римма Ратникова, Дәүләт Советы Секретаре Лилия Маврина, Мәдәният, фән, мәгариф һәм милли мәсьәләләр комитеты рәисе Разил Вәлиев һәм башка депутатлар мактаулы кунак булды. 

Спектакль алдыннан республика парламенты җитәкчесе театр директоры Фәнис Мөсәгыйтов һәм баш режиссер Рәшит Заһидуллин белән очрашты. Алар “Йосыф-Зөләйха” спектаклен сәхнәләштерүне финанслауда ярдәм иткән өчен республика җитәкчелегенә рәхмәт белдерде.
Театр директоры сүзләренчә, мондый ярдәм коллектив дәүләт грантларын алмаган шартларда аеруча әһәмиятле. Фәрит Мөхәммәтшин сүзләренчә, республиканың бөтен социаль өлкәсе кебек, мәдәният үсеше мәсьәләләре дә - Дәүләт Советының игътибар үзәгендә.
Театрның баш режиссеры, РФнең атказанган артисты, ТРның атказанган сәнгать эшлеклесе Рәшит Заһидуллин тарафыннан куелган “Йосыф-Зөләйха” спектакле, һичшиксез, театр өчен агымдагы елның истәлекле вакыйгасы. 

● 25 декабрьдә Татарстан парламенты башлыгы Фәрит Мөхәммәтшин, ТР Дәүләт Советы эшчәнлеген яктыртучы журналистларны җыеп, узып баручы елга нәтиҗәләр ясады. Очрашуда республиканың социаль-икътисадый, сәяси тормышы белән беррәттән федераль үзәк дәрәҗәсендә бара торган вакыйгалар да читтә калмады.
Спикер бигрәк тә республика парламентының 2013 елда законнар эшләү, аларны тормышка ашыру, күппартиялелек шартларында халыкның ышанычын югалтмау, яшьләрне радикаль, милләтчел көчләрдән һәм төрле дини агымнардан саклау проблемаларына тукталды. Шулай ук ул “Татарстан Республикасы дәүләт теле буларак, татар телен куллану турында” законны кабул итүнең алшартлары, латин графикасына кайчан кире әйләнеп кайту мөмкин булуы, гомумән алганда, татар теленең язмышы, Татар конгрессының киләчәген ничек күзаллавы кебек милли мәсьәләләр турындагы сорауларга да җавап бирде.

РФ Дәүләт Думасына катнаш система аша депутатлар сайлауларның өстенлеге, коммунист депутатларның ТР Дәүләт Советындагы амбицияләре, фракцияләр эшчәнлеге, “Бербәм Россия” партиясе эшчәнлегендә вектор үсеше, төбәкләр башлыкларының халык тарафыннан сайлануы, РФ Думасына Татарстаннан сайланган депутатларның эшчәнлеге, РФ Президентының сенаторларга закон чыгару иницитивасы бирү тәкъдиме белән чыгуына да үз фикерен белдерде Фәрит Мөхәммәтшин. 

Татарстан парламенты башлыгы очрашуда  төбәк башлыкларын турыдан-туры сайлау турында да сөйләде. Аның фикеренчә, бер төркем сәясәтчеләрнең кайбер урыннарда төбәк башлыкларын элеккечә РФ Президенты рекомендациясе белән билгеләп, аларга парламент тарафыннан вәкаләтләр бирү турындагы тәкъдиме дөрес түгел. 
Спикер РФ Дәүләт Думасына катнаш система буенча сайлаулар уздыруны депутатлар корпусын туплауның нәтиҗәле юлы дип саный. Аның фикеренчә, партия исемлекләре буенча гына түгел, сайлаучылар белән очрашып сайланудан да нәтиҗәлерәге юк. Партияләргә дә сайлау алды көрәшендә катнашу кызыклы булачак. Аннан соң партияләргә бер мандатлы округлар буенча үз кандидатларын тәкъдим итәргә берәү дә комачауламый. 
Фәрит Мөхәммәтшин федераль парламентка Татарстаннан сайланган депутатларның нәтиҗәле эшләвен, шул ук вакытта бөтенесеннән канәгать булып бетмәгәнлеген дә сиздерде. Билгеле булганча, бу депутатлар республика төрле федераль программаларда актив катнашсын өчен, төрле министрлык һәм ведомстволар белән эш алып бара. Татарстан парламенты башлыгы алар белән ай саен очраша. Киләчәктә Казанда яисә Мәскәүдә түгел, ә республиканың берәр районына чыгып, “җиргә төшеп”, урыннардагы проблемалар турында фикерләшү планнары бар. 
Латин графикасына кайчан әйләнеп кайтуның мөмкинлеге турындагы сорауга Фәрит Мөхәммәтшин, уенын-чынын бергә кушып: “Ул вакытта без булмабыз дип куркам. Борчылма, булыр әле ул, Алла боерса”, - дип җавап бирде. 
Аның фикеренчә, татар телен мәктәптә яки вузда өйрәтеп, татар телен яраттырып һәм аңа халыкны өйрәтеп бетереп булмый. 
Чит илләрдә яшәүче татарлар татар телен саклап калган, алар татар телен яхшырак белә. Әнә фин татарлары фин телен дә өйрәнгән, инглизчә дә, татарча да сөйләшә. Алар татар телен ныграк бәяли, аның кыйммәтен ныграк сизә. 
● 25 декабрьдә ТР Иҗтимагый палатасының бу чакырылыштагы соңгы утырышы узды. Аның эшендә ТР Дәүләт Советы Рәисе Фәрит Мөхәммәтшин катнашты. Йомгаклау утырышы палата рәисе Илгиз Хәйруллин җитәкчелегендә үтте. 
Утырышта шулай ук ТР Премьер-министрының беренче урынбасары Равил Моратов, ТР Президентының Эчке сәясәт мәсьәләләре департаменты җитәкчесе Александр Терентьев, министрлыклар вәкилләре катнашты.

Илгиз Хәйруллин үз чыгышында быел ТР Иҗтимагый палатасы эшчәнлегенең төп юнәлешләренең берсе республика гражданнар җәмгыяте институтларын үстерергә ярдәм итү, көнүзәк социаль-икътисадый проблемаларны чишүгә коммерцияле булмаган оешмаларны, иҗтимагый оешмаларны һәм гражданнарны җәлеп итү булганлыгын билгеләде.
ТР Дәүләт Советы Фәрит Мөхәммәтшин республика өчен узып бара торган елның уңышлы булганлыгын билгеләп үтте.

Аерым хезмәтләре өчен Иҗтимагый палата вәкилләренә ТР Президенты, ТР Хөкүмәте, Россия һәм Татарстан Иҗтимагый палаталары исеменнән төрле бүләкләр тапшырылды.
●  29 декабрьдә ТР Халыклары дуслыгы йортында иске елны озату, яңа 2013 елны каршы алу өчен, республикада яшәүче диаспора вәкилләре һәм милли-мәдәни мөхтәриятләре әгъзалары җыелды. Аларны ТР Дәүләт Советы Рәисе, ТР Халыклары ассамблеясе советы рәисе Фәрит Мөхәммәтшин котлады.

Фәрит Мөхәммәтшин үз чыгышында ел вакыйгалары арасында Ассамблеянең яшьләр оешмасы барлыкка килүен, Халыклар дуслыгы йорты ачылуын, "Безнең йорт - Татарстан" популяр журналының электрон форматта чыга башлавын билгеләп үтте.
Бәйрәмдә үз осталыкларын атказанган артистлар да, яшь талантлар да күрсәтте. Финалда республикада яшәүче милләт вәкилләре киләсе елда бер-берсенә Татарстан халыкларының иң кыйммәтле байлыгын - дуслыкны һәм аңлашуны - саклап калуны һәм арттыруны теләде.
Яңа ел герое ролендә Халыклар дуслыгы йорты директоры Ирек Шәрипов чыгыш ясады. Ул кунакларга, бәйрәм бүләге буларак, “Татарстан – безнең йортыбыз” этномәдәни фестивале язмасы яздырылган дисклар җыелмасын бүләк итте. 
	
	Дәүләт Советы комитетларында һәм комиссияләрендә 


■ 13 декабрьдә ТР Дәүләт Советының Икътисад, инвестицияләр һәм эшкуарлык комитеты утырышы узды. Утырышта федераль һәм республика закон проектлары каралды, Орел өлкәсе халык депутатлары советының РФ Дәүләт Думасы Рәисе Сергей Нарышкинга мөрәҗәгате хупланды. Комитетның 2012 елга эшчәнлек нәтиҗәләре чыгарылды һәм 2013 елга эш планы кабул ителде. Утырышны комитет рәисе Марат Галиев алып барды. 
Комитет “Торак төзелеше үсешенә ярдәм итү турында” Федераль законның 166 статьясын тормышка ашыру чаралары хакында” закон пректын, икенче укылышка “Ятим балалар һәм ата-ана кайгыртуыннан мәхрүм калган балаларны торак урыннары белән тәэмин итү турында” һәм “Татарстан Республикасында халыкка адреслы социаль ярдәм күрсәтү турында” ТР Законының 8 статьясына үзгәрешләр кертү хакында” закон проектын карады.  
Комитет әгъзалары "Дәүләтнең фән һәм фәнни-техник сәясәте турында" Федераль законның 161 статьясына үзгәреш кертү хакында" ("инновация эшчәнлегенә дәүләт ярдәме" төшенчәсен төгәлләштерү өлешендә) федераль закон проектын хуплады. Әлеге мәсьәлә буенча комитет рәисе урынбасары Марат Хәйруллин чыгыш ясады. Ул бу төзәтмәнең федераль дәрәҗәдә РФ субъектлары дәүләт хакимияте органнарының инновацияләр өлкәсендә вәкаләтләрен законнар белән ныгытып куюын белдерде. 

Орел өлкәсе халык депутатлары советының РФ ФҖ Дәүләт Думасы Рәисе Сергей Нарышкинга мөрәҗәгате торак төзелешендә катнашучы физик затларның мөлкәти хокукларын иминиятләштерү мәсьәләсе белән бәйле. Марат Хәйруллин торак төзүдә өлешләп катнашып алданган кешеләр һәм алданган заказчыларның хокукларын яклау зарурлыгын билгеләп үтте. 
      ■ 14 декабрьдә Экология, табигатьтән файдалану һәм аграр мәсьәләләр комитеты утырышында депутатлар республика ведомстволарының халыкны экология белән бәйле вәзгыять турындагы мәгълүмат белән тәэмин итү турындагы хисабын тыңлады.

     ТР Экология һәм табигый ресурслар министрлыгының Мәгълүмат-аналитика эшчәнлеге идарәсе башлыгы Владислав Юранец, Кулланучылар хокукларын яклау һәм тормыш иминлеге буенча федераль хезмәтнең Татарстан Республикасындагы идарәсенең коммуналь гигиена бүлеге башлыгы Зөбәйдә Кәримова, Табигатьтән файдалану өлкәсендә күзәтчелек буенча федераль хезмәтнең республикадагы идарәсе башлыгы Фәрит Хәйретдинов үз ведомстволарының экологик вәзгыятькә күзәтчелек итүнең нәтиҗәлелеген арттыру юнәлешендәге эшчәнлеге турында сөйләде.   
      Фикер алышуда катнашкан депутатлар массакүләм мәгълүмат чараларында пробелмаларның җитәрлек дәрәҗәдә яктыртылмавына һәм интернет челтәрендә мәгълүматның бик аз булуына борчылу белдерделәр. 

Комитет рәисе Валерий Васильев, утырышка йомгак ясап, килеп чыккан проблемалар турында мисаллар китереп,  һәркемгә аңлаешлы телдә фикер алышу зарурлыгын ассызыклап үтте. 
      Депутатлар берничә республика һәм федераль закон проектларын карады, аларны республика парламентының чираттагы утырышы көн тәртибенә кертергә тәкъдим итте.
       ■ 14 декабрьдә узган Законлылык һәм хокук тәртибе комитеты утырышында депутатлар, берничә закон проектын карап, комитетның 2013 елга планы буенча фикер алышты, “Татарстан Республикасында коррупциягә каршы тору  турында” ТР Законын гамәлгә ашыру хакында хисап тыңлады. Парламентарийлар Дәүләт Советыннан ТР Иҗтимагый палатасына сайлану өчен тәкъдим ителә торган кандидатлар исемлеген раслады. 
     Әлеге исемлек 33 кешедән тора, әмма берсенең документлары тупланып җитмәгән. Шуңа күрә депутатлар 32 кешелек исемлекне нигез итеп алды. ТР Дәүләт Советыннан тәкъдим ителә торган кандидатлар исемлегеннән 20 кеше парламент утырышында рейтинг буенча тавыш бирү нәтиҗәсендә сайлап алыначак. 
    “Татарстан Республикасында коррупциягә каршы тору  турында” ТР Законын гамәлгә ашыру хакында мәгълүмат белән ТР буенча Эчке эшләр министрлыгының Икътисадый иминлек һәм коррупциягә каршы тору идарәсе башлыгы Илдар Сафиуллин, ТР Юстиция министрының беренче урынбасары Сергей Столяров, ТР Прокурорының баш ярдәмчесе – бүлек башлыгы Ринат Латыйпов таныштырды. Алар республикада коррупциягә каршы алып барыла торган чаралар турында сөйләде. Депутатлар бу өлкәдәге законнарның нәтиҗәлелеге һәм коррупциягә каршы тору механизмнарын камилләштерү мөмкинлеге белән кызыксынды. 
■  14 декабрьдә ТР Дәүләт Советының Социаль сәясәт комитеты һәм Яшьләр сәясәтен гамәлгә ашыру, сәламәт тормыш рәвешен формалаштыру һәм XXVII Бөтендөнья җәйге Универсиадага әзерлеккә ярдәм итү буенча комиссия утырышы узды. Көн тәртибендәге төп мәсьәләләрнең берсе Татарстанда “Һәркемгә уңайлы мохит” программасын тормышка ашыруга багышланган иде.

Төп доклад белән ТР хезмәт, мәшгульлек һәм социаль яклау министры урынбасары Ирина Просвирякова чыкты. Аның сүзләренә караганда, инвалидлар арасында үткәрелгән сораштыру нәтиҗәләреннән күренгәнчә, физик мөмкинлекләре чикле затларның 60 процентыннан артыграгы үзләре өчен һәркайда уңайлы шартлар тудыру мәсьәләсенең актуальлегенә басым ясаган. Шуңа күрә, дәүләт сәясәтен тормышка ашыруны күздә тотып, ТР Министрлар Кабинеты карары нигезендә, 2011-2015 елларга исәпләнгән “Һәркемгә уңайлы мохит” максатчан программасы кабул ителгән. 
“2012 нче елда республикада инклюзив мәгарифне гамәлгә кертүгә игътибар бирелде һәм 51 миллион сумга 35 мәктәпне яраклаштыру буенча эшләр башкарыла”, - дип белдерде Ирина Просвирякова. Әмма бу мәсьәлә утырыш барышында күпсанлы фикерләр уятты. Аерым алганда, программа кысаларында, инклюзив мәктәпләрдән тыш, коррекция мәктәпләре һәм балалар бакчаларының да инвалидлар өчен яраклаштырырга тиешлеге ассызыкланды. Чөнки аларда әниләргә һәм хезмәткәрләргә, гарип балаларны күтәреп, берничә тапкыр өске катларга менгереп-төшереп йөрергә туры килә.
■  14 декабрьдә ТР Дәүләт Советының Дәүләт корылышы һәм җирле үзидарә комитеты утырышы булды. Депутатлар каравына 11 мәсьәлә чыгарылды. 
Аерым алганда, парламентарийлар “Татарстан Республикасы Президентын кире чакыртып алу тәртибе турында” закон проектын - өченче укылышта, “Татарстан Республикасы муниципаль норматив хокукый актлары регистры турында” ТР Законының 3 һәм 4 статьяларына үзгәрешләр кертү хакында” закон проектын икенче һәм өченче укылышта кабул итәргә әзерләде. “Татарстан Республикасы дәүләт граждан хезмәте турында” ТР Законының 32 статьясына үзгәреш кертү турында” закон проекты икенче укылышка чыгарылды.

Дәүләт корылышы һәм җирле үзидарә комитеты депутатлары ТР Дәүләт Советының “2013 елга Татарстан Республикасы Дәүләт Советының парламентара хезмәттәшлек планы турында” карары проекты буенча фикер алышты. Анда Татарстан парламентарийларының РФ Дәүләт Думасы һәм Федерация Советы, РФ субъектлары парламентлары, шул исәптән, Башкортстан Республикасы Корылтае белән багланышлары күз алдында тотыла. Халыкара оешмалар белән хезмәттәшлек буенча Европа Советының Җирле һәм төбәк хакимиятләре конгрессы, Европа төбәкләре ассамблеясы эшләрендә катнашу карала. 

Комитет рәисе Валентина Липужина әлеге комитетның 2012 елдагы эшчәнлеге турында хисапны депутатларның һәркайсына үзе белән алырга киңәш итте. 
■  14 декабрьдә ТР Дәүләт Советының Мәдәният, фән, мәгариф һәм милли мәсьәләләр комитеты утырышында комитетның 2011 елның 29 июнендә чыккан “Татарстан халыклары туган телләрен һәм мәдәниятын өйрәнү максатыннан, электрон чыганакларда мультимедияле тарихи-культурологик, әдәби һәм уку продукциясе җитештерү турында” карарының үтәлеше дә тикшерелде. Ул Татарстан Республикасы дәүләт телләрен өйрәнүне камилләштерүдә заманча белем бирү технологияләре һәм укыту-методик әдәбиятка кагылышлы мәсьәлә кысаларында каралды.

Әлеге мәсьәлә буенча ТР Министрлар Кабинетының Мәдәният һәм ТР халыклары телләрен үстерү бүлеге җитәкчесе Гөлшат Нигъмәтуллина һәм ТР Мәгариф һәм фән министрлыгының бүлек җитәкчесе Әнисә Морозова хисап тотты. 

Алабуга шәһәренең 9 нчы мәктәбе директоры урынбасары Гөлшат Ибраһимова да татар теленә өйрәтүнең нәтиҗәсе булсын өчен материалларның җәлеп итәрлек булырга тиешлеген белдерде. 

Мультимедияләр мәктәпләр өчен генә түгел, татар телен чит тел буларак өйрәтүче вузлар өчен дә актуаль. КФУ галимәсе Кадрия Фатхуллова билгеләп үткәнчә, “Татар теле – күңелем теле” дип аталган аудиокомплекс ярдәмендә чит илләрдән килгән студентлар берничә ай дәвамында интервью бирерлек итеп татар телен өйрәнгән.

Әлеге проектны тормышка ашыру турында хисап белән проектны эшләүчеләрнең берсе Раил Гатауллин чыкты. Аның сүзләренчә, “Татар иле”нә 2009 елда Татар дәүләт гуманитар-педагогика университеты базасында нигез салынган. Әлеге уку йорты КФУга кушылгач, проектка ярдәм кулын Ирек Шәрипов суза, “Татар иле” конгресс базасында дәвам итә. Ирек Шәрипов ул чакта Бөтендөнья татар конгрессы Башкарма комитеты рәисенең беренче урынбасары булып эшли. Билгеле булганча, “Татар иле” челтәрен конгрессның бишенче корылтае вакытында тәкъдим иттеләр. 

Комитет рәисе Разил Вәлиев, “Татар иле” челтәренең татар халкы өчен мөһим проектларның берсе булуын билгеләп үтеп, порталны эшләгәндә татар халкына кагылышлы бай ресурсларны куллану зарурлыгын белдерде, әлеге порталда дөрес, матур итеп татарча сөйләшергә өйрәтү мөмкинлеген тудырырга киңәш итте. 
	
	Дәүләт Советының утыз алтынчы утырышы


24 декабрьдә ТР Дәүләт Советының утыз алтынчы утырышы ачылды. Утырышның көн тәртибе 41 мәсьәлә кертеп расланды.
1. Татарстан Республикасы Иҗтимагый палатасы әгъзаларын раслау турында.
2. "2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3445-4 номерлы Татарстан Республикасы законы проекты турында (I укылыш). 

3. "2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" 3446-4 номерлы Татарстан Республикасы законы проекты турында (I укылыш). 
4. "Татарстан Республикасы Президентын чакыртып алу тәртибе турында" 1434-4 номерлы Татарстан Республикасы законы проекты хакында (III укылыш). 
5. "Административ хокук бозулар турында Татарстан Республикасы кодексының 2.2 статьясына үзгәрешләр кертү хакында" 2377-4 номерлы Татарстан Республикасы законы проекты турында (III укылыш). 
6. "Татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү турында" 2422-4 номерлы Татарстан Республикасы законы проекты хакында (III укылыш). 

7. "Торак төзелеше үсешенә ярдәм итү турында" Федераль законның 16(6) статьясын гамәлгә ашыру чаралары хакында" 4424-4 номерлы Татарстан Республикасы законы проекты турында (III укылыш). 

8. "Татарстан Республикасы дәүләт граждан хезмәте турында" Татарстан Республикасы Законының 32 статьясына үзгәреш кертү хакында" 1428-4 номерлы Татарстан Республикасы законы проекты турында (II укылыш). 
9. "Татарстан Республикасы муниципаль норматив хокукый актлар регистры турында" Татарстан Республикасы Законының 3 һәм 4 статьяларына үзгәрешләр кертү хакында" 1438-4 номерлы Татарстан Республикасы законы проекты турында (II укылыш). 

10. "Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына үзгәреш кертү хакында" 4418-4 номерлы Татарстан Республикасы законы проекты турында (II укылыш). 
11. "Татарстан Республикасы Экология кодексына үзгәрешләр кертү турында" 5437-4 номерлы Татарстан Республикасы законы проекты хакында (II укылыш). 

12. "Җир асты байлыклары турында" Татарстан Республикасы Законының 92 статьясына үзгәреш кертү хакында" 5433-4 номерлы Татарстан Республикасы законы проекты турында (II укылыш). 

13. "Татарстан Республикасы Җир кодексына үзгәрешләр кертү турында" 5432-4 номерлы Татарстан Республикасы законы проекты хакында (II укылыш).
14. "Физик культура һәм спорт турында" Татарстан Республикасы Законының 27 статьясына үзгәреш кертү хакында" 6436-4 номерлы Татарстан Республикасы законы проекты турында (II укылыш).
15. "Татарстан Республикасында мәдәни мирас объектлары турында" Татарстан Республикасы Законының 38 статьясына үзгәреш кертү хакында" 7439-4 номерлы Татарстан Республикасы законы проекты турында (II укылыш). 
16. "Татарстан Республикасында муниципаль берәмлекнең вәкиллекле органы депутаты, җирле үзидарәнең сайланулы органы әгъзасы, җирле үзидарәнең сайланулы вазыйфаи заты вәкаләтләрен гамәлгә ашыру гарантияләре турында" Татарстан Республикасы Законына үзгәрешләр кертү хакында" 1441-4 номерлы Татарстан Республикасы законы проекты турында (I укылыш). 

17. "Латин графикасы нигезендә татар алфавитын торгызу турында" Татарстан Республикасы Законының үз көчен югалтуын тану хакында" 7376-4 номерлы Татарстан Республикасы законы проекты турында (I укылыш).
18. "Татарстан Республикасы дәүләт теле буларак татар телен куллану турында" 7440-4 номерлы Татарстан Республикасы законы проекты хакында (I укылыш). 

19. "Мәгариф турында" Татарстан Республикасы Законының 32 һәм 37 статьяларына үзгәрешләр кертү хакында" 7431-4 номерлы Татарстан Республикасы законы проекты турында. 

20. 2013 елга Татарстан Республикасы Дәүләт Советында законнар проектлау эшенең якынча планы турында. 

21. 2013 елга Татарстан Республикасы Дәүләт Советының башка дәүләтләр, Россия Федерациясе субъектлары парламентлары һәм халыкара парламент оешмалары белән хезмәттәшлеге планы турында. 

22. "Административ хокук бозулар турында Россия Федерациясе кодексына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 

23. Сәяси репрессияләрнең реабилитацияләнгән корбаннары хокукларын торгызу буенча республика комиссиясе составына үзгәрешләр кертү турында. 
24. Татарстан Республикасы Югары Ослан районы территориясендә торак пункт – Иннополис поселогын төзү турында. 

25. 45 нче Апас бермандатлы сайлау округы һәм 47 нче Кукмара бермандатлы сайлау округы буенча дүртенче чакырылыш Татарстан Республикасы Дәүләт Советы депутатларын өстәмә сайлауларны әзерләүгә һәм уздыруга бүлеп бирелгән Татарстан Республикасы бюджеты акчаларын тоту турында Татарстан Республикасы Үзәк сайлау комиссиясе хисабы һәм кандидатларның сайлау фондлары акчалары керү һәм аларны тоту турындагы белешмәләр. 

26. Татарстан Республикасы Дәүләт Советының аерым карарларына үзгәрешләр кертү турында. 

27. "Фән һәм дәүләт фәнни-техник сәясәте турында" Федераль законның 161 статьясына үзгәреш кертү хакында" 156601-6 номерлы федераль закон проекты турында ("инновация эшчәнлегенә дәүләт ярдәме" төшенчәсен төгәлләштерү өлешендә). 
28. Физик затларның – торак төзелешендә катнашучыларның мөлкәти хокукларын иминләштерү мәсьәләсе буенча Россия Федерациясе Федераль Собраниесе Дәүләт Думасы Рәисе С.Е. Нарышкинга халык депутатларының Орел өлкә Советы мөрәҗәгате турында. 

29. "Административ хокук бозулар турында Россия Федерациясе кодексына урманнарда санитар иминлек таләпләрен бозган өчен административ хокук бозулар составларын төгәлләштерү өлешендә үзгәрешләр кертү хакында" 168387-6 номерлы федераль закон проекты турында. 

30. "Административ хокук бозулар турында Россия Федерациясе кодексына үзгәрешләр кертү хакында" 168987-6 номерлы федераль закон проекты турында (мәдәни мирас объектларын саклап калу, алардан файдалану һәм аларны саклау өлкәсендәге хокук бозулар өчен административ җаваплылыкны көчәйтү турында). 

31. Төрлесеннән.
Көн тәртибендәге беренче мәсьәлә итеп парламентарийлар Дәүләт Советыннан ТР Иҗтимагый палатасына әгъзалыкка тәкъдим ителә торган кандидатлар исемлеген карады. 

ТР Дәүләт Советының Законлылык һәм хокук тәртибе комитеты рәисе Шакир Яһудин билгеләп үткәнчә, гамәлдәге Иҗтимагый палатаның вәкаләтләре декабрь аенда тәмамлана. Яңа чакырылыш палатага сайлану өчен үзләреннән кандидатларны республиканың 33 иҗтимагый оешмасы тәкъдим иткән. Документларының барысы да закон таләп иткән тәртиптә бирелгән утыз ике оешма кандидаты сессия утырышына чыгарылды, егермесе Иҗтимагый палата составына сайланды.
Иҗтимагый палатаның калган өлешен ТР Президенты һәм ТР Иҗтимагый палатасы үзе тәкъдим итәргә тиеш. Татарстан Иҗтимагый палатасы барлыгы 60 кеше составында сайлана. 
Татарстанның җыелышлар, митинглар, демонстрацияләр, йөрешләр һәм пикетлар уздыру тәртибен аңлаткан закон проекты бүген Татарстан парламентының утыз алтынчы утырышында өченче укылышта тулаем кабул ителде. Аңарчы Законлылык һәм хокук тәртибе комитеты рәисе Шакир Яһудин тәкъдиме белән, икенче укылышка кайтып, редакцион-аныклагыч характердагы 9 тәкъдимне кабул итте.
ТР Дәүләт Советы Рәисе Фәрит Мөхәммәтшин белдергәнчә, әлеге законны яхшылап өйрәнергә кирәк. Ул митинглар, җыеннар үткәрергә теләүчеләр өчен генә түгел, гади кешеләр өчен дә әһәмиятле булырга тиеш.
“2012 елга, 2013 һәм 2014 еллар план чорына Татарстан Республикасының бюджеты турында” ТР Законына үзгәрешләр кертү хакында” закон проекты беренче һәм өченче укылышларда кабул ителде.
ТР Финанс министры Радик Гайзатуллин хәбәр иткәнчә, бюджет параметрларын ачыклау зарурлыгы агымдагы елда социаль-икътисадый вәзгыятьне бәяләү белән бәйле. Аның нигезендә ТРның социаль-икътисад үсеш күрсәткечләре 2012 елның бюджет проекты кабул ителгәндә алынган саннардан артып киткән. Макроикътисадый күрсәткечләрнең уңай динамикасы республика бюджетына керемнәрнең планлаштырылганнан күбрәк керүен тәэмин итә.

"2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" закон проекты өч укылышта кабул ителде. 
Парламентарийлар “Татар алфавитын латин графикасы нигезендә торгызу турында” ТР Законының үз көчен югалтуын тану хакында” һәм “Татарстан Республикасы дәүләт теле буларак, татар телен куллану турында” закон проектларын беренче һәм өченче укылышларда тулаем кабул итте.

“Татар алфавитын латин графикасы нигезендә торгызу турында” ТР Законының үз көчен югалтуын тану хакында” закон проектын парламентка ТР Прокуроры Кафил Әмиров керткән. Ул бүген сессиядә ясаган чыгышында “Татар алфавитын латин графикасы нигезендә торгызу турында” ТР Законының үз көчен югалтуын тануны сорады.

 “Татар алфавитын латин графикасы нигезендә торгызу турында” ТР Законының үз көчен югалтуын тану хакында” закон проекты буенча фикер алышу вакытында депутат Роберт Миңнуллин “Татар алфавитын латин графикасы нигезендә торгызу турында” ТР Законының гамәлгә ашмавына үкенеч хисләрен белдерде. ”Бердәм Россия” партиясе фракциясенең икенче әгъзасы Марат Хәйруллин да үзен республика территориясендә латин графикасының таралу тарафдары булуын күрсәтте. КПРФ фракциясе җитәкчесе Хафиз Миргалимов татар  теленең дәрәҗәсен күтәрү зарурлыгын белдерде. 

ТР Дәүләт Советы Рәисе Фәрит Мөхәммәтшин исә ТР Югары Советының үз вакытында “Татар алфавитын латин графикасы нигезендә торгызу турында” ТР Законын кабул итүен һәм үзенең тарихи миссиясен үтәвен билгеләп үтте. 
“ТР Прокуроры тәкъдиме буенча әлеге закон проекты турында фикер алышканда без бу мәсьәләдән читкә дә чыгып киттек. Сүз татар графикасын латиницага күчерү турында законны гамәлдән чыгару турында бара. Монда күбрәк татар теленең Татарстанда, Россиядә һәм чит илләрдәге хәле турында борчылу белдерелде. Бу борчу бөтен кешегә хас дип уйлыйм. Шунысын да әйтергә кирәк: без – Россия Федерациясендә ике дәүләт телен кабул иткән субъектлардан берсе. Без, унбиш ел буена республика бюджетыннан саллы гына финанслап, татар теленең дәрәҗәсен күтәрәбез. Бу - минем шәхси фикерем: әлеге мәсьәлә кайчан да булса тагын күтәреләчәк, чөнки глобализация көчәя бара, латин телен кулланучы инглиз теле, халыкара аралашу теле буларак, безнең тормышка тирәнрәк үтеп керә”, - дип, спикер әлеге мәсьәләне системалы рәвештә хәл итәргә кирәклеген белдерде. 
Аннан соң “Татарстан Республикасы дәүләт теле буларак, татар телен куллану турында” закон проекты да беренче һәм өченче укылышларда тулаем кабул ителде.

Фәннәр академиясе һәм университет галимнәре, дәүләт органнарының хокук белгечләре белән бергәләп әзерләнгән бу закон проектын профиль комитеты депутатлары бертавыштан хуплаган. Татарстан Фәннәр академиясе, ТР Мәгариф һәм фән министрлыгы, Юстиция министрлыгы, Иҗтимагый палата, ТР Прокуратурасы һәм Дәүләт Советы Хокук идарәсенең дә аңа тәфсилле бәяләмәләре бар. Закон проектына ясалган лингвистик экспертизаның бәяләмәсе дә уңай.

Утырышта "Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында һәм "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 8 статьясына үзгәреш кертү хакында" закон проекты кабул ителде. Ул гражданнарның аерым категорияләренә найм килешүләре буенча махсус торак бирү тәртибен билгели. Әлеге закон проектын Икътисад, инвестицияләр һәм эшкуарлык комитеты рәисе Марат Галиев тәкъдим итте. 

Элеккеге кебек, гражданнарның тулы бер категориясе 18 яшьтән яки иртәрәк – югары уку йортын тәмамлаган яки эшкә яраклы дип вакытыннан алда расланган очракта – арендага махсус торак алу хокукына ия. Әмма шул ук вакытта яңасы, иске законнан аермалы буларак, торак алуга исемлекләрне алдан – 14 яшьтән үк төзү процедурасын билгели. Закон чыгаручылар фикеренчә, бу вәкаләтле органның күпме торак кирәклеген һәм аларның бирелү вакытын фаразлар өчен кирәк.   
"Ятим балаларны һәм ата-ана кайгыртуыннан мәхрүм калган балаларны торак урыннары белән тәэмин итү турында” һәм "Татарстан Республикасында халыкка адреслы социаль ярдәм күрсәтү турында" законнарының яңа редакцияләрендәге җитди үзгәрешләр мондый торак урыннарын максатчан куллануны контрольдә тоту тәртибен билгеләү белән бәйле. Алга таба дәүләт махсус торак белән бәйле җинаятьләргә чик куярга ниятли. 

Шуны билгеләп үтәргә кирәк: закон проекты турында фикер алышуда парламентта тәкъдим ителмәгән партияләр вәкилләре катнашты. Алар федераль закон буенча елга бер тапкыр парламент утырышына чакырыла. 
	
	                  Депутат берләшмәләрендә


▓  5 декабрьдә Казанда “Бердәм Россиянең Яшь гвардиясе” бөтенроссия иҗтимагый оешмасы Татарстан төбәк бүлегенең III хисап-сайлау конференциясе узды. Чарада ТР Дәүләт Советы Рәисе, “Бердәм Россия” бөтенроссия сәяси партиясенең Татарстан төбәк бүлеге сәяси совет Секретаре Фәрит Мөхәммәтшин катнашты.
Фәрит Мөхәммәтшин үз чыгышында “Бердәм Россия” партиясенең яшьләр бүлеге эшенең мөһимлеген билгеләп үтте.  

Ул “яшь гвардиячеләр”гә “Бердәм Россия”нең актуаль проектларны гамәлгә ашыруда ярдәм итәчәген вәгъдә итте. “Яшь гвардия”гә яшьләрне экстремизм белән шөгыльләнүче төрле милли хәрәкәтләрдән, оешмалар йогынтысыннан саклау буенча эш алып барырга кирәклеге турында белдерде. 
Конференциядә республика “яшь гвардиячеләре”нең элеккеге җитәкчесе Илья Савельев 2010 елның мартыннан алып 2012 елның ноябренә кадәр яшьләр оешмасы эшчәнлегенә йомгак ясады. Бу чорда активистлар күп кенә иҗтимагый акцияләрдә, бөтенроссия конференцияләрендә һәм форумнарда катнашкан. Докладчы “Агентлар” федераль проектын гамәлгә ашыруда катнашучы яшьләр эшен аерым билгеләп үтте. Анда катнашучылар уен бизнесы нокталарын, тиешсез урыннарда һәм балигъ булмаганнар арасында исерткеч эчемлекләр, наркотик матдәләр тарату, торак-коммуналь хуҗалык өлкәсендә хокук бозу очракларын ачыклау буенча рейдлар уздырган.

Татарстан “яшь гвардиячеләре” үз проектларын да эшләгән. Аларның берсе – 2011 елда узган сәяси дебатлар буенча республика турниры. Ул ТР Яшьләр эшләре, спорт һәм туристлык министрлыгы грантын откан.

Республиканың җирле бүлекләре делегатлары яшерен тавыш бирү юлы белән 2 елга “Яшь гвардия” төбәк штабы җитәкчесен сайлады. Илья Савельевны Казанның Идел буе районында “Яшь гвардия” штабы җитәкчесе буларак партиядә оештыру эшләре алып барып тәҗрибә туплаган Ксения Владимирова алмаштырды.
▓  14 декабрьдә  КПРФ фракциясе депутатлары ТР Дәүләт Советында матбугат очрашуы уздырды. Анда РФ Дәүләт Думасы депутаты Николай Коломейцев, Татарстан коммунистлары Хафиз Миргалимов (ул ТР Дәүләт Советындагы фракция җитәкчесе дә) һәм Артем Прокофьев катнашты. 
Николай Коломейцев үзенең биографиясе һәм парламент эшчәнлеге турында тәфсилләп сөйләде. РФ Дәүләт Думасының КПРФ әгъзалары җитәкләгән комитетлар эшен билгеләп үтте. Икътисад үсеше, нефть продуктларына, транспортка, электр энергиясенә бәяләрне көйләү проблемаларына иркенләп тукталып, ул журналистларның сорауларына җавап бирде.  
Оппозициядәге партия әгъзалары шулай ук торак-коммуналь хуҗалык, авыл хуҗалыгы, белем бирү, социаль сәясәт проблемаларын күтәреп чыкты. РФ Президенты Владимир Путинның РФ Федераль Җыенына Юлламасын һәм Россиянең Бөтендөнья сәүдә оешмасына керүен шәрехләде. 
Журналистлар КПРФ партиясенең агымдагы елдагы уңышлары һәм проблемалары, капиталь ремонт турындагы федераль закон проектына карата фикерләре белән кызыксынды.  
▓  15 декабрьдә Казанда “Бердәм Россия” Бөтенроссия сәяси партиясе Татарстан төбәк бүлегенең хисап-сайлау конференциясе узды. Конференциядә партиянең төбәк бүлеге сәяси совет Секретаре, ТР Дәүләт Советы Рәисе Фәрит Мөхәммәтшин, РФ Дәүләт Думасы һәм ТР Дәүләт Советы депутатлары, бөтен Татарстаннан 300гә якын делегат катнашты.

Конференция ТР Президенты Рөстәм Миңнеханов җитәкчелегендә ачылды. Республика башлыгы, конференциядә катнашучыларны сәламләп, Татарстан партия оешмасының илдәге иң күпсанлылардан берсе булуын белдерде. Ул партиядәшләренә Татарстанда үткәрелә торган нәтиҗәле һәм җайга салынган эш өчен рәхмәт әйттте.

Рөстәм Миңнеханов сүзләренә караганда, башкарылган эшләрнең төп нәтиҗәсе - уңай демография: агымдагы елда Татарстанда 51 меңнән артык бала туган. Ул партиянең Татарстан бүлеге сәяси советына һәм шәхсән Фәрит Мөхәммәтшинга рәхмәт белдерде.

Якын киләчәктә Татарстан “бердәмроссиялеләре” алдында РФ Президентының Федераль Җыенга Юлламасында билгеләнгән бурычларны гамәлгә ашыру, шулай ук 2014 елда киләсе чакырылыш ТР Дәүләт Советына булачак сайлауларга әзерләнү төп бурыч булып тора, дип белдерде Рөстәм Миңнеханов.

ТР Президенты сүзләренә караганда, әһәмиятле икенче бурыч – коррупциягә каршы көрәш. 

Моннан тыш, республика башлыгы партиянең муниципаль дәрәҗәдә активлыгын көчәйтергә, шулай ук яшь идарәче кадрлар әзерләүгә игътибар бирү зарур, дип саный. 
Рөстәм Миңнеханов утырышта  Татарстан “бердәмроссиялеләре”нә, шул исәптән, ТР Президенты аппараты җитәкчесе Юрий Камалтыновка һәм Казан мэры Илсур Метшинга РФ Президенты Рәхмәт хатларын тапшырды. 

ТР Дәүләт Советы Рәисе Фәрит Мөхәммәтшин тагын “Бердәм Россия” сәяси партиясенең Татарстан төбәк бүлеге Секретаре итеп сайланды.

▓  19 декабрьдә ТР Дәүләт Советының сәламәтлекне саклау өлкәсендәге илкүләм өстенлек проектны тормышка ашыруга күзәтчелек итү буенча комиссиясе бу елдагы соңгы утырышын уздырды. Анда ТР Дәүләт Советы Президиумының 2012 елның 19 апрельдә чыккан карары рекомендацияләрен тормышка ашыру чаралары турында ТР Сәламәтлек саклау министры урынбасары Сергей Осипов хисап тотты. Сүз нигездә беренчел медицина-санитария ярдәме күрсәтү һәм эшләп торган гражданнарны санаторий-курортларда тернәкләндерүне оештыру турында барды.

Республикада медицина учреждениеләренең материаль-техник базасын ныгыту Татарстан Республикасының 2011-2012 елларга сәламәтлекне саклау системасын яңартып кору программасы нигезендә алып барыла
▓  19 декабрьдә “Бердәм Россия” партиясенең ТР Дәүләт Советындагы фракциясенең 2012 елдагы эшчәнлегенә багышланган матбугат очрашуы узды. Аны ТР Дәүләт Советы Рәисе урынбасары, “Бердәм Россия” фракциясе җитәкчесе Александр Гусев алып барды. 

Ул Татарстан парламентындагы “Бердәм Россия” фракциясенең берничә ел элек Татарстан территориясендә республика законнарның нәтиҗәлелеген күтәрү буенча зур эшчәнлек башлап җибәрүен хәбәр итте. Депутатлар, законнарның нәтиҗәлелеген тикшерү буенча эшләп, аларны активлаштыруга үз өлешен кертте. 

Александр Гусев шулай ук фракция вәкилләренең барлык илкүләм бәйрәм чараларын оештыру һәм уздыруда актив катнашуын ассызыклады. Ул быел “Бердәм Россия” депутатлар фракциясенең халыкны кабул итү эшен аеруча яхшы оештыруын билгеләп үтте. Аның сүзләренә караганда, быел депутатлар 30 меңгә якын сайлаучыны кабул иткән. Путин һәм Медведевның кабул итү бүлмәләрендә фракция депутатларына 3 меңнән артык мөрәҗәгать кергән. 

Александр Гусев хатын-кыз депутатларның фракция составында эшләүче “Мәрхәмәт” берләшмәсе эшчәнлегеннән дә канәгать булуын белдерде. Алар, аерым алганда, ятим балаларны торак белән тәэмин итүгә, балалар йортларының хәлен яхшырту, попечительлек һәм опека органнарының эшен камилләштерүгә сизелерлек өлеш керткән.

Гомумән алганда, Александр Гусев Татарстан парламентындагы “Бердәм Россия” депутатлар фракциясе үз эшчәнлеген елдан-ел яхшырта бара дигән фикердә. Беренчедән, тәҗрибә арта бара, икенчедән, партия алга тагын да конкретрак бурычлар куя. Ә менә муниципаль берәмлекләрдәге фракцияләр эшчәнлеге канәгатьлек китерә алмый әле. 
Сөйләшүдә Дәүләт Советы депутатларының дисциплинаны ни дәрәҗәдә саклавы да читтә калмады. Александр Гусев утырышларда кворум җыелмау очракларының булмавын ассызыклый, шул ук вакытта дисциплинаның какшавын кире какмый. “Фракция, парламент утырышларына йөрмәүчеләр яки соңга калучылар белән даими рәвештә аерым сөйләшүләр уздырабыз. Депутатлар белән шәхси якын килеп эшләүне көчәйтергә кирәк”, -дип саный Дәүләт Советы Рәисе урынбасары. 
▓  19 декабрьдә Мәскәүдә “Бердәм Россия” Бөтенроссия сәяси партиясе рәисе, РФ Премьер-министры Дмитрий Медведев партиянең югары һәм генераль советларының киңәйтелгән утырышын уздырды. Утырышта ТР Дәүләт Советы Рәисе, “Бердәм Россия” партиясенең Татарстан төбәк бүлеге сәяси советы Секретаре Фәрит Мөхәммәтшин катнашты. 
Партиянең югары һәм генераль советларының уртак утырышында “Бердәм Россия” лидеры Дмитрий Медведев сәяси доклад белән чыкты. Ул язгы съезддан соң партия эшенә бәя бирде һәм киләчәк күзаллаулары белән уртаклашты.

Фәрит Мөхәммәтшин, Мәскәүдән телефон аша журналистлар белән әңгәмә корып, партия чарасында катнашуы хакында сөйләде: “2012 елның соңгы аенда “Бердәм Россия” партиясенең югары һәм генераль советларының киңәйтелгән утырышы вакытлы узды дип саныйм. Президент тарафыннан куелган бурычларга нигезләнеп, үзебез өчен партия, сәясәт эшчәнлегендәге өстенлекле юнәлешләрне билгеләдек, - дип сөйләде.  - Федераль партиянең 43 проекты һәм 400 гә якын төбәк дәрәҗәсендәге проектлар – бу кешеләр турында көн саен кайгырту дигән сүз. Мондый юлның “Бердәм Россия” сәяси партиясен абруй, уңыш белән тәэмин итүен, яклавын тагын бер тапкыр расладык”. 

Фәрит Мөхәммәтшин партия төбәк бүлекләренең җитәкчелек составы яңартылуын канәгатьлек хисе белән билгеләп үтте. “Альтернатив нигездә, яшерен тавыш бирү юлы белән, хисап-сайлау кампаниясен үткәрү бурычы куелган иде. Бу яңа идеяле һәм тәкъдимнәре булган яшь көчләрне партия эшенә җәлеп итү өчен эшләнде, - дип искәртте Татарстан бердәмроссиялеләре лидеры. – Җитәкчелекнең өчтән бер өлеше яңартылды. Бүген партия Россия Федерациясендә сәяси һәм иҗтимагый тотрыклылык терәге булып үз позицияләрендә нык тора”. 
▓  20 декабрьдә Казанда “Татарстан – яңа гасыр” хәрәкәтенең йомгаклау җыелышы узды. Аны ТР Дәүләт Советы Рәисе, “Татарстан – яңа гасыр” хәрәкәте сәяси советы рәисе Фәрит Мөхәммәтшин алып барды. 
Ул, хәрәкәтнең эшчәнлегенә бәя биреп, хәрәкәт эшчәнлегенең нәтиҗәлелеген арттыру зарурлыгы турында: “Тормыш бер урында гына тормый. Безнең тарафтан сыналган эш алымнары үз нәтиҗәсен бирә. Төрле фикерләр булачак, чиратта сайлауларда конкурентлар арасында көрәш барачак. Монда безнең хәрәкәткә ышанучы һәм аны хуплаучы сайлаучыларның санын арттыру зарур”, - диде. Аның фикеренчә, тизлек тә, эш күләме дә артырга тиеш. 
Спикерны борчыган тагын бер мәсьәлә хәрәкәтнең эчке программасы, платформасы, Уставын яңарту зарурлыгы белән бәйле. 

Фәрит Мөхәммәтшин утырышта ясаган чыгышында бигрәк тә  муниципалитетларда эшчәнлекне активлаштырырга, алып барылган эшкә тәнкыйть күзлегеннән карарга чакырды. Шулай булган очракта, хәрәкәтнең урыннарда абруе да күтәреләчәк, хөрмәт тә итәчәкләр. Спикер бу юнәлештә Интернет, медиа мөмкинлекләрен кулдан ычкындырмаска өндәде. 

Утырыш 2013 елга хәрәкәтнең планын раслау белән тәмамланды. Аннан соң “Хәзерге шартларда балаларны һәм яшьләрне рухи-әхлакый яктан тәрбияләү” темасына узган “түгәрәк өстәл” утырышында Фәрит Мөхәммәтшин үз фикерен белдерде. Ул фикер алышу нәтиҗәләре буенча халыкка мөрәҗәгать кабул итү зарурлыгын билгеләп үтте. 
▓ 20 декабрьдә “Бердәм Россия” партиясенең Татарстанда физкультура-савыктыру комплексларын төзү проекты кысаларында Чүпрәле районында өсте ябулы йөзү бассейны ачылды. Чүпрәлеләр шатлыгын ТР Дәүләт Советы Рәисе Фәрит Мөхәм​мәтшин уртаклашты. 

Тантанага җыелучыларга сә​лам​ләү сүзе белән мөрәҗәгать итеп, ул Чүпрәле авылындагы физкуль​тура-савыктыру комплексының Татарстанда “Бердәм Россия” партиясе программасы буенча тө​зелгән спорт корылмасының егерме дүртенчесе булуын, шул ук вакытта өсте ябулы йөзү бассейнының тәүге спорт комплексы булуын ассызыклады. “Бүгенгә кадәр физкультура-савыктыру комплексларында боз ареналары яки күп функцияле тренажер заллары гына урнаштырылып килде”,  - диде ул. 
▓  КПРФ фракциясе әгъзалары 24 декабрьдә узган утырышта Дәүләт Советының утыз алтынчы сессиясе көн тәртибен карады һәм үзләренең 2012 елдагы эшчәнлеге турында хисап тотты. Уздырылган чаралар, сайлаучылар белән очрашулар, ТР Дәүләт Советына кертелгән закон чыгару инициативалары һәм закон проектларына карата күрсәтелгән тәкъдим-төзәтмәләр турында сөйләшү булды. Шулай ук республика партия оешмасындагы вәзгыять һәм урыннарда партия сафларын ныгыту юллары турында фикер алышынды.  
Утырышта ТР Дәүләт Советы депутатларыннан тыш, КПРФның РФ Дәүләт Думасында һәм Казан шәһәр Думасындагы фракцияләре әгъзалары катнашты. 
▓ 24 декабрьдә, Дәүләт Советының утыз алтынчы утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды.
Утырышта катнашучылар хатын-кыз депутатларның “Мәрхәмәт” берләшмәсенең 2012 елдагы эш нәтиҗәләре, шулай ук “Бердәм Россия” партиясе фракциясе һәм “Татарстан – яңа гасыр” депутат төркеме әгъзаларының халыкны кабул итү һәм сайлаучылар алдындагы йөкләмәләрне үтәү йомгаклары белән танышты. Агымдагы елда 3000 мөрәҗәгать каралган, шул исәптән 2145 кеше кабул ителгән, 545енә язма рәвештә җавап бирелгән. Уңай җавап бирелгән мөрәҗәгатьләр - 25 процент. Ә мөрәҗәгать итүчеләрнең яртысына юридик ярдәм күрсәтелгән.   

Утырыш карары белән, 2013 елның беренче яртысында Дәүләт Советы депутатлары тарафыннан гражданнарны “Бердәм Россия” партия рәисе Дмитрий Медведевның җәмәгать кабул итү бүлмәсендә кабул итү графигы расланды. Александр Гусев игътибарны гражданнарны кабул итүнең мөһимлегенә юнәлтте, бу эшкә коллегаларын бик җаваплы карарга чакырды. 
Утырышта “Бердәм Россия” фракциясе эшчәнлегенең 2012 елдагы нәтиҗәләре дә чыгарылды. Республикада тормышка ашырыла торган проектлар арасында бигрәк тә “Кече Ватан”, “Тиз торгызыла торган физкультура-сәламәтләндерү комплекслары төзелеше”, “Һәркемгә уңайлы мохит”, “Мәктәпкә җыенырга ярдәм ит” дип аталганнары танылган. Чара барышында агымдагы эшкә кагылышлы башка мәсьәләләр дә каралды. 

▓  27 декабрьдә КПРФның ТР Дәүләт Советындагы фракциясе 2012 ел йомгакларына багышланган матбугат очрашуы уздырды. 
Узып баручы елда фракция “Торак-коммуналь хуҗалыгы: проблемалар каян килеп чыга?”, “Бакчачыларның проблемалары һәм аларны хәл итү юллары”, “РФ Бөтендөнья сәүдә оешмасына керү шартларында ТР авыл хуҗалыгы продукциясе җитештерүчеләренә дәүләт ярдәме чаралары турында”, “ТКХ файдаланучылары күзлегеннән ТКХ проблемалары” дигән темаларга “түгәрәк өстәл” утырышлары үткәргән. Шул ук мәсьәләләр буенча матбугат очрашулары оештырылган, ТР Президенты, ТР Дәүләт Советы Рәисе, ТР Премьер-министры һәм башкалар исеменә депутат запрослары бирелгән, 25 сәяси белдерү, 400 мөрәҗәгать әзерләнгән. 

Матбугат очрашуы вакытында фракция әгъзасы Артем Прокофьев, фракциянең сессия көн тәртибенә кертелгән закон проектлары буенча эшчәнлеге белән таныштырып, кайбер очракларда үз фикерләрен дәлилләп, депутатларның күпчелеген үз якларына “аударып булуын” хәбәр итте. 
Билгеле булганча, ел саен киләсе ел бюджетын караганда, КПРФ депутатларының бик күп тәкъдимнәре керә. Алар бюджетның чыгым өлешен арттыруга юнәлтелгән була. Бу нисбәттән А.Прокофьев 100ләгән тәкъдимнең кайберләре профиль комитеты, министрлыклардан кергән тәкъдимнәр белән аваздаш булуын билгеләп үтте. 

Фракция депутатлары берничә ел дәвамында киләсе ел бюджет проектын караганда Казандагы Ленин музеен төзекләндерү өчен акча бүлеп бирүне сорап чыгыш ясый иде. Быел бу максатка акча бүлеп бирү күздә тотыла. Күптән түгел генә фракция әгъзаларының ТР Президенты Рөстәм Миңнеханов белән очрашуы вакытында депутатлар моның өчен республика җитәкчесенә рәхмәт белдерде. 
Фракция әгъзасы Альберт Бикмуллин, фракциянең максат-бурычларын бәян итеп, сугыш балаларына багышланган программа төзү инициативасы белән чыгарга җыенуын хәбәр итте. 

КПРФ депутатлары киләсе елга да закон проектлары әзерли. Алар арасында студентларга транспортта йөрү өчен ташламалар бирү (мондый инициативалар Мәскәүдә һәм Санкт-Петербургта бар) мәсьәләсенә кагылышлысы да бар. Коммунистлар быел әлеге закон проектын парламентка керткән булган, әмма ул эшләп бетерү өчен кире кайтарылган.

Очрашуда депутатлар яңа кабул ителгән “РФдә мәгариф турында” законына, “Россия Федерациясе гражданнарының хокук һәм иреген, кешенең төп хокук һәм иреген бозуга катнашы булган затларга йогынты ясау чаралары турында” законына карата (аны икенче төрле “Дима Яковлев эше турында” закон дип тә атыйлар) үз фикерен белдерде. 

	
	              Котлаулар, белдерүләр һәм мөрәҗәгатьләр 


Татарстан Республикасы Дәүләт Советы  Рәисе Ф.Х. Мөхәммәтшинның

Россия Федерациясе  Конституциясе көне  уңаеннан

КОТЛАВЫ
Хөрмәтле татарстанлылар! Сезне чын күңелдән Россия Федерациясе  Конституциясе көне белән котлыйм. 

1993 елның 12 декабрендә бөтен халык  тавышы белән Россия дәүләтенең Төп Законын кабул иткәннән соң егерме  елга якын вакыт үтте.  Ул күпмилләтле илебезнең сәяси, икътисадый һәм хокукый системалары нигезләрен ныгытты,  социаль дәүләт кору, хокукның югары дәрәҗәсенә, суд хакимиятенең бәйсезлегенә  ирешү, реаль федерализм һәм  камил җирле үзидарә  төзү юнәлешендә озак вакытка үсеш өстенлекләрен билгеләде. Бу вакыйга  күпмилләтле Россияне ныгытуда һәм берләштерүдә, җәмгыятьтә гражданлык татулыгы һәм дуслыгы тантана итүдә мөһим этап булды. 

Узган еллар безгә Россия Конституциясендә игълан ителгән идеалларны һәм кыйммәтләрне, максатларны һәм механизмнарны  горурлык белән танырга җирлек бирә,  аларга ирешү  вакыт сынавын узды, үзенең  дөреслеген, какшамаслыгын раслады. Россия Федерациясенең  Төп Законындагы  мөһим идея дәүләтнең  җәмгыятькә һәм кешеләргә хезмәт итүеннән гыйбарәт. Тагын шунысы да мәгълүм, дәүләт дигәндә - без үзебезне күз алдында тотабыз, чөнки һәр россияле туган илебезнең тотрыклы үсешенә карата шәхсән җаваплылык тоярга, конституциячел нормаларны, юридик тигезлек принципларын,  Ватаныбызның бүгенгесен һәм киләчәген кайгырту  мәсьәләләрен эзлекле үтәргә тиеш. 

Татарстан халкы  бөтен илебез өчен уртак булган уй-теләкләр белән яши. Безнең төп максатыбыз – Россия Федерациясенең,   көчле һәм  бай дәүләт булып, ышанычлы һәм ныклы адымнар белән алга баруы, туган республикабызның  һәрьяклап даими  үсеше.  Куелган максатларга ирешү һәркайсыбызның уңышына  бәйле. Без Конституция буенча яшәргә һәм аның  хокукый нормаларын хөрмәт итәргә тиеш. Законнарны белү, аларны бозмыйча үтәү һәм куллану – граждан җәмгыяте үсеш алган демократик дәүләтнең  яшәү таләбе,  һәр Татарстан кешесенең тормыш һәм көнкүрешен яхшырту өчен куәт чыганагы. 

Кадерле ватандашлар!  Бүгенге истәлекле көндә сезгә  хезмәттә яңа казанышлар, нык сәламәтлек, гаилә иминлеге һәм  киләчәккә ышаныч телим! 
Татарстан Республикасы Дәүләт Советы Рәисе Ф.Х. Мөхәммәтшинның Россиянең 1812 елгы Ватан сугышында җиңүенә 200 ел тулу
уңаеннан  сәламләве

Хөрмәтле ватандашлар! Быел Россиянең күпмилләтле халкы Ватаныбыз тарихындагы бөек вакыйга – 1812 елгы Ватан сугышында җиңүнең 200 еллыгын зур горурлык хисләре белән билгеләп үтә.
1812 ел асылда бөтен Европаны үзенә буйсындырган император Наполеон җитәкчелегендәге французлар армиясенең Россиягә һөҗүм итүе дәүләтебез һәм аның халыклары өчен үтә җитди сынауга әйләнә. Сугыш илебезнең бөтен үзәк өлешенә җәелә. Шәһәрләр һәм авылларыбызга, тулаем Россия икътисады һәм мәдәниятенә бик зур зыян салына, бәһасез тарихи ядкарьләр җимерелә һәм юкка чыгарыла. Сугыш аркасында дистәләрчә мең ватандашыбыз  – хатын-кызлар, өлкәннәр һәм балалар һәлак була.
Уртак бәла якынайта. Шуңа күрә бу сугышның баштан ук илкүләм-азатлык хәрәкәтенә әверелүе очраклы түгел. Илебезнең күпмилләтле барлык халкы ватанпәрвәрлек рухында сугышка күтәрелә. Казан ополчениесе төзелә. Шул елларның бер шаһиты болай дип язып калдыра: “...Россиянең үз уллары гына түгел, теле, әхлагы, дине һәм тормыш рәвеше белән аерылып торган башка халыклар да рус җире өчен үләргә әзер иде...” Халыкның барлык катлаулары һәм барлык милләт вәкилләре илебезне коллыктан саклап калуга бердәм күтәрелә. Күп кенә якташларыбыз сугыш кырындагы һәм тылдагы батырлыклары, фидакарьлекләре өчен бүләкләнә. Нәкъ менә халык чит илбасарларын юк иткән гаять зур көчкә әйләнә.
Вакыт тиз уза. Дәһшәтле 1812 ел торган саен гасырлар төпкелендә тирәнгәрәк сыена. Безнең өчен, XXI гасырда яшәүче халык өчен, шул заман вакыйгалары – Ватаныбыз тарихының иң данлыклы сәхифәләреннән берсе. Шуннан соң дөньяда бик күп үзгәрешләр булды. Россиянең күпмилләтле халкы тагын бер коточкыч сугыш – Бөек Ватан сугышын кичерде. Без, янә җиңеп, Гитлерга каршы коалиция илләре белән берлектә дөнья халыкларына азатлык китердек. Россиядә яшәүчеләр Ватаныбызның хөрлеге һәм бәйсезлеге өчен көрәшкән ата-бабалары истәлеген кадерләп саклый.
Кадерле дуслар! 1812 елгы Ватан сугышы вакыйгалары инде күптәннән узганда калса да, ата-бабаларыбызның каһарманлыгы һәм рухи көче, бердәмлеге һәм җиңүгә ышанычы беркайчан да күңелләребездән юылмаячак. Алар россиялеләрнең бүгенге һәм киләчәк буыннары өчен гасырлар дәвамында чын әхлак, ватанпәрвәрлек, батырлык үрнәге булып калачак.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Биектау муниципаль районының аерым муниципаль берәмлекләрен үзгәртеп кору һәм "Биектау муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында"   (Биектау муниципаль районы Советы тарафыннан 6 декабрьдә кертелде); 

"Административ хокук бозулар турында Татарстан Республикасы кодексына үзгәрешләр кертү хакында" (Казан шәһәр Думасы тарафыннан 12 декабрьдә кертелде); 

"2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (Татарстан Республикасы Президенты тарафыннан 14 декабрьдә кертелде); 

"2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" (Татарстан Республикасы Президенты тарафыннан 14 декабрьдә кертелде); 

 “Тәтеш муниципаль районының аерым муниципаль берәмлекләрен үзгәртеп кору һәм "Тәтеш муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында"   (Тәтеш  муниципаль районы Советы тарафыннан 20 декабрьдә кертелде); 

Татарстан Республикасы Дәүләт Советының Россия Федерациясе Федераль Җыены Дәүләт Думасына “Россия Федерациясенең Административ хокук бозулар турында кодексының 7.19 һәм 9.11 статьяларына үзгәрешләр кертү хакында” федераль закон проектын кертү буенча закон чыгару инициативасы (Татарстан Республикасы Министрлар Кабинеты тарафыннан 17 декабрьдә кертелде).
ҮЗ КӨЧЕНӘ КЕРДЕ:
Татарстан Республикасы Законнары
"2013 елга, 2014 һәм 2015 еллар план чорына Татарстан Республикасы бюджеты турында"  (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  04.12.2012 басылып чыкты);

"2013 елга, 2014 һәм 2015 еллар план чорына Татарстан Республикасы Территориаль мәҗбүри  медицина иминияте фонды бюджеты турында"  (ТР Дәүләт Советы тарафыннан 29 ноябрьдә кабул ителде, «Республика Татарстан» газетасында - 14.12.2012, «Ватаным Татарстан»  газетасында 15.12.2012 басылып чыкты); 

"Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  22.12.2012 басылып чыкты);

"Муниципаль  районнарның һәм шәһәр округларының җирле үзидарә органнарына  балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында" Татарстан Республикасы Законына үзгәреш кертү хакында" (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  22.12.2012 басылып чыкты);

"Төнлә гражданнарның тынычлыгын һәм тынлыкны саклау турында" Татарстан Республикасы Законының 2 статьясына үзгәреш кертү хакында"  (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  22.12.2012 басылып чыкты);

"Татарстан Республикасында халыкны эш белән тәэмин итү өлкәсендә  дәүләт сәясәтен гамәлгә ашыру турында" Татарстан Республикасы Законына үзгәрешләр кертү хакында"  (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  22.12.2012 басылып чыкты);
"2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 24 декабрьдә кабул ителде, «Республика Татарстан» газетасында - 26.12.2012, «Ватаным Татарстан»  газетасында 27.12.2012 басылып чыкты); 

“Татарстан Республикасында урманнардан файдалану турында” Татарстан Республикасы Законына үзгәрешләр кертү хакында” (ТР Дәүләт Советы тарафыннан 29 ноябрьдә кабул ителде, «Республика Татарстан» газетасында - 26.12.2012, «Ватаным Татарстан»  газетасында 27.12.2012 басылып чыкты);
"Татарстан Республикасында муниципаль берәмлекнең вәкиллекле органы депутаты, җирле үзидарәнең сайланулы органы әгъзасы, җирле үзидарәнең сайланулы вазыйфаи заты вәкаләтләрен гамәлгә ашыру гарантияләре турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 27.12.2012, «Республика Татарстан» газетасында  28.12.2012 басылып чыкты);
"2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында"  (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 27.12.2012, «Республика Татарстан» газетасында  28.12.2012 басылып чыкты);
 "Татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү турында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 27.12.2012, «Республика Татарстан» газетасында  28.12.2012 басылып чыкты);
 "Татарстан Республикасы Президентын чакыртып алу тәртибе турында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 27.12.2012, «Республика Татарстан» газетасында  28.12.2012 басылып чыкты);
 "Физик культура һәм спорт турында" Татарстан Республикасы Законының 27 статьясына үзгәреш кертү хакында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 27.12.2012, «Республика Татарстан» газетасында  31.12.2012 басылып чыкты);
"Татарстан Республикасы Түбән Кама районы һәм Түбән Кама шәһәре буенча Татарстан Республикасы  җәмәгать судьяларының суд участоклары чикләре турында" Татарстан Республикасы Законына кушымтага үзгәреш кертү хакында" (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  31.12.2012 басылып чыкты)
 "Татарстан Республикасында  гражданнар сәламәтлеген саклау өлкәсендә  аерым мәсьәләләрне җайга салу турында" (ТР Дәүләт Советы тарафыннан 29 ноябрьдә кабул ителде, «Республика Татарстан» һәм «Ватаным Татарстан» газеталарында  31.12.2012 басылып чыкты);
 "Торак төзелеше үсешенә ярдәм итү турында" Федераль законның 166 статьясын гамәлгә ашыру чаралары хакында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 31.12.2012, «Республика Татарстан»газетасында  07.01.2013 басылып чыкты);
 "Җир асты байлыклары турында" Татарстан Республикасы Законының 92 статьясына үзгәреш кертү хакында" (ТР Дәүләт Советы тарафыннан 24 декабрьдә кабул ителде, «Ватаным Татарстан» газетасында - 31.12.2012, «Республика Татарстан» газетасында  07.01.2013 басылып чыкты).

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Айгөл ЗАЛЕГДИНОВА, Римма ГАТИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 110 данә, Татарстан Республикасы Дәүләт Советы Аппаратының күбәйтү цехында бастырылган.

